
Улсын Их Хурлын 2003 оны намрын ээлжит чуулганы 12 дугаар сарын 5-ны өдөр /Баасан гариг/-ийн хуралдаан 09 цаг 15 минутад Төрийн ордны нэгдсэн хуралдааны танхимд эхлэв.


Хуралдааныг Улсын Их Хурлын дэд дарга Ж.Бямбадорж нээж, гишүүдийн ирц, хэлэлцэх асуудлыг танилцуулав.  


Нэгдсэн хуралдаанд ирвэл зохих 76 гишүүнээс 42 гишүүн ирж, 55.2 хувийн ирцтэй байв. Үүнд:


Чөлөөтэй: Д.Арвин, Д.Базарсад, Т.Ганди, Л.Гүндалай, М.Далайхүү, Ц.Дамиран, С.Дулам, Д.Дэмбэрэл, Ж.Наранцацралт, П.Нямдаваа, Л.Одончимэд, Д.Оюунхорол, Б.Өвгөнхүү, Н.Тогтох, С.Төмөр-Очир, Р.Цогтбаатар, Л.Цэрэнжав, Б.Чадраа, А.Шагдарсүрэн, Б.Шаравдорж, Н.Энхбаяр.


Өвчтэй: Р.Амарсайхан, Н.Баяртсайхан, Ш.Гунгаадорж, Э.Гомбожав, Ц.Оюунбаатар, Д.Сугар, С.Төмөр, Ц.Шийрэвдамба.


Тасалсан: Ц.Нямдорж, С.Оюун, Н.Энхболд, Ө.Энхтүвшин, Б.Эрдэнэбат

Нэг.Төрөөс мөнгөний бодлогын талаар 2004 онд баримтлах үндсэн чиглэл батлах тухай Улсын Их Хурлын тогтоолын төсөл /анхны хэлэлцүүлэг/


Энэ асуудлыг хэлэлцэхэд Монголбанкны ерөнхийлөгч О.Чулуунбат, тэргүүн дэд ерөнхийлөгч А.Батсүх, Мөнгөний бодлого, судалгааны газрын захирал Б.Энххуяг, Хяналт шалгалтын газрын захирал Л.Чимгээ, Ерөнхий эдийн засагч Т.Ариунтунгалаг, Валютын газрын дарга Б.Одонгуа, Үнэт цаасны хорооны дарга С.Гүндэнбал, УИХ-ын Тамгын газрын хуулийн зөвлөх С.Магнайсүрэн, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав.


Уг асуудлын талаарх Эдийн засгийн байнгын хорооны дүгнэлтийг УИХ-ын гишүүн Ё.Баярсайхан танилцуулав.


Байнгын хорооны дүгнэлттэй холбогдуулан Улсын Их Хурлын гишүүн Ч.Раднаа, Ш.Бадам, Д.Цэвээнжав нарын асуусан асуултад УИХ-ын гишүүн Т.Очирхүү, ажлын хэсгээс О.Чулуунбат нар хариулт өгөв.


Дараахь зарчмын зөрүүтэй саналуудаар санал хураалт явагдав.


Ж.Бямбадорж:
-1.Төслийн хавсралтын 1 дэх хэсэгт дараахь заалт нэмэх:

 
“Эдийн засаг дахь зээлийн хүүгийн түвшинд эерэг нөлөө үзүүлэх арга хэрэгслүүдийг Монголбанк авч хэрэгжүүлнэ.” УИХ-ын гишүүн А.Базархүү, Х.Балсандорж, Ё.Баярсайхан, Ц.Өөлд, Р.Содхүү нарын санал. Эдийн засгийн байнгын хороо дэмжсэн. Цөөнх УИХ-ын гишүүн Н.Ганбямба. Байнгын хорооны саналыг дэмжье.


УИХ-ын гишүүн Н.Ганбямба цөөнх болов.

Зөвшөөрсөн 33

Татгалзсан 6

Бүгд 39

84.6 хувийн саналаар Байнгын хорооны санал дэмжигдлээ.

2.Төслийн хавсралтын 2 дахь хэсэгт дараахь заалт нэмэх:

 

 
“10. Хадгаламжийн даатгалын эрх зүйн орчинг бүрдүүлнэ.” УИХ-ын гишүүн А.Базархүү, Х.Балсандорж, Ё.Баярсайхан, Ц.Өөлд, Р.Содхүү нарын санал. Эдийн засгийн байнгын хороо дэмжсэн. Байнгын хорооны саналыг дэмжье.

Зөвшөөрсөн 35

Татгалзсан 4

Бүгд 39

 
89.7 хувийн саналаар Байнгын хорооны санал дэмжигдлээ.

 

3.Төслийн хавсралтын 1 дэх хэсгийн 4 дэх заалтыг дор дурдсанаар өөрчлөн найруулах:

 

“4.Монголбанкнаас газар, орон сууц болон бусад үл хөдлөх хөрөнгө барьцаалсан ипотекийн хэлцэл бүхий урт хугацаатай санхүүгийн зах зээлийг хөгжүүлэх бодлого боловсруулж хэрэгжүүлнэ.” УИХ-ын гишүүн А.Базархүү, Х.Балсандорж, Ё.Баярсайхан, Ц.Өөлд, Р.Содхүү нарын санал. Эдийн засгийн байнгын хороо дэмжсэн. Байнгын хорооны саналыг дэмжье.

Зөвшөөрсөн 37

Татгалзсан 2

Бүгд 39

 
94.9 хувийн саналаар Байнгын хорооны санал дэмжигдлээ.

 

Төрөөс мөнгөний бодлогын талаар 2004 онд баримтлах үндсэн чиглэлийг батлах тухай УИХ-ын тогтоолын төслийг анхны хэлэлцүүлгээр нь батлах Эдийн засгийн байнгын хорооны горимын саналыг дэмжье.

Зөвшөөрсөн 37

Татгалзсан 2

Бүгд 39

 
94.9 хувийн саналаар Байнгын хорооны горимын санал дэмжигдлээ.

Төрөөс мөнгөний бодлогын талаар 2004 онд баримтлах үндсэн чиглэлийг батлах тухай УИХ-ын тогтоолын төслийг батлая.

Зөвшөөрсөн 37

Татгалзсан 2

Бүгд 39

 
94.9 хувийн саналаар Төрөөс мөнгөний бодлогын талаар 2004 онд баримтлах үндсэн чиглэлийг батлах тухай УИХ-ын тогтоол батлагдлаа.

Төрөөс мөнгөний бодлогын талаар 2004 онд баримтлах үндсэн чиглэлийг баталсантай холбогдуулан авах арга хэмжээний тухай Улсын Их Хурлын тогтоолын талаарх зарчмын зөрүүтэй санал. 

 

 
1.“Хадгаламж зээлийн хоршоодын явуулж буй санхүүгийн зуучлалын өнөөгийн түвшин, тэдгээрээс макро эдийн засгийн тогтворжилтод үзүүлж буй нөлөөллийг нарийвчлан судалж, 2004 оны нэгдүгээр улиралд багтаан Улсын Их Хуралд танилцуулахыг Монголбанк /О.Чулуунбат/-нд даалгасугай.” УИХ-ын гишүүн А.Базархүү, Х.Балсандорж, Ё.Баярсайхан, Ц.Өөлд, Р.Содхүү нарын санал. Эдийн засгийн байнгын хороо дэмжсэн. Байнгын хорооны саналыг дэмжье.

 

Зөвшөөрсөн 33

Татгалзсан 6

Бүгд 39

 
84.6 хувийн саналаар Байнгын хорооны санал дэмжигдлээ.

 
2.“Олон улсын байгууллага, хандивлагч орнуудаас арилжааны банкуудаар дамжуулан хэрэгжүүлж байгаа төсөл, хөтөлбөрийн зээлийн үр дүнг хамтран судалж, 2004 оны нэгдүгээр улиралд багтаан Улсын Их Хуралд танилцуулахыг Засгийн газар /Н.Энхбаяр/, Монголбанк /О.Чулуунбат/-нд үүрэг болгосугай.” УИХ-ын гишүүн А.Базархүү, Х.Балсандорж, Ё.Баярсайхан, Ц.Өөлд, Р.Содхүү нарын санал. Эдийн засгийн байнгын хороо дэмжсэн. Байнгын хорооны саналыг дэмжье.

Зөвшөөрсөн 34

Татгалзсан 5

Бүгд 39

 
87.2 хувийн саналаар Байнгын хорооны санал дэмжигдлээ. 

 
Дээрх хоёр заалт дэмжигдсэн учраас Төрөөс мөнгөний бодлогын талаар 2004 онд баримтлах үндсэн чиглэлийг баталсантай холбогдуулан авах арга хэмжээний тухай УИХ-ын тогтоолын төслийг батлая.

Зөвшөөрсөн 35

Татгалзсан 4

Бүгд 39

  
89.7 хувийн саналаар Төрөөс мөнгөний бодлогын талаар 2004 онд баримтлах Үндсэн чиглэл, түүнтэй холбогдож гарах тогтоолын төсөл батлагдлаа. 


Хуралдаан 09.50-11.30 цагт завсарлав.

         Хоёр.Засгийн газрын мэдээлэл /Мэдээллийн сэдэв:  “Хандивлагчдын чуулга уулзалтын тухай”/


 Мэдээлэл хийхэд Нийгмийн хамгаалал, хөдөлмөрийн сайд Ш.Батбаяр, Боловсрол, соёл, шинжлэх ухааны дэд сайд Б.Эрдэнэсүрэн, Хууль зүй, дотоод хэргийн дэд сайд Ц.Мөнх-Оргил, Санхүү, эдийн засгийн яамны газрын дарга Х.Амарсайхан, Б.Жаргалсайхан нарын бүрэлдэхүүнтэй ажлын хэсэг байлцав.


Мэдээллийг Санхүү, эдийн засгийн сайд Ч.Улаан хийв.


Мэдээлэлтэй холбогдуулан Улсын Их Хурлын гишүүн Р.Содхүү, Л.Даваацэдэв, Ч.Раднаа, Н.Ганбямба, А.Базархүү, С.Батболд, Д.Цэвээнжав, Ё.Баярсайхан, Д.Түмэндэмбэрэл нарын асуусан асуултад Санхүү, эдийн засгийн сайд Ч.Улаан, ажлын хэсгээс Ш.Батбаяр, Х.Амарсайхан нар хариулт өгөв.


12.40-12.45 цагт  Улсын Их Хурлын чуулганы нэгдсэн хуралдааны үйл ажиллагаатай УИХ-ын 62 дугаар тойргийн сонгогчид, хөдөлмөрчид танилцав.


Энэ өдрийн хуралдаан 12 цаг 50 минутад өндөрлөв.


ТАНИЛЦСАН:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА




Н.ЛУВСАНЖАВ


ТОВЧ ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА






Ц.НАРАНТУЯА

УЛСЫН ИХ ХУРЛЫН 2003 ОНЫ НАМРЫН ЭЭЛЖИТ

ЧУУЛГАНЫ 12 ДУГААР САРЫН 5-НЫ ӨДӨР
/БААСАН ГАРИГ/-ИЙН НЭГДСЭН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ

Ж.Бямбадорж:
-Гомбожав, Гунгаадорж, Оюунбаатар, Сугар, Төмөр эмнэлэгт, Далайхүү, Дэмбэрэл, Наранцацралт, Одончимэд, Оюунхорол, Төмөр-Очир, Цэрэнжав, Чадраа, Шагдарсүрэн, Шаравдорж, гадаадад, Дулам, Шийрэвдамба, Энхбаяр чөлөөтэй, Нямдаваа, Тогтох томилолттой, Дэмбэрэлцэрэн, Лүндээжанцан, Нямдорж, Оюун, Улаан, Цогтбаатар, Энхболд, Энхтүвшин, Эрдэнэбат  гишүүд ирээгүй байна.


Ингээд Улсын Их Хурлын намрын чуулганы 12 дугаар сарын 5-ны өдрийн нэгдсэн хуралдааныг нээснийг мэдэгдье. Өнөөдрийн нэгдсэн хуралдаанаар дараахь асуудлуудыг хэлэлцэнэ. Төрөөс мөнгөний бодлогын талаар 2004 онд баримтлах үндсэн чиглэл батлах тухай УИХ-ын тогтоолын төсөл анхны хэлэлцүүлэг, Засгийн газрын мэдээллийн цаг. Засгийн газрын мэдээллийн цагаар Санхүү, эдийн засгийн сайд Улаан хандивлагчдын чуулга уулзалтын талаар мэдээлэл хийнэ.


Ингээд эхний асуудалдаа оръё. Төрөөс мөнгөний бодлогын талаар 2004 онд баримтлах үндсэн чиглэл батлах тухай УИХ-ын тогтоолын төслийн анхны хэлэлцүүлэг явуулъя. Төслийн талаар Эдийн засгийн байнгын хорооны дүгнэлтийг сонсоё. Дүгнэлтийг УИХ-ын гишүүн Ё.Баярсайхан танилцуулна.


Ё.Баярсайхан:
-Улсын Их Хурлын дэд дарга, эрхэм гишүүд ээ.

Төв банкны тухай хуульд заасны дагуу Монголбанкнаас Төрийн мөнгөний бодлогын талаар 2004 онд баримтлах үндсэн чиглэлийг батлах тухай Улсын Их Хурлын тогтоолын төсөл өргөн мэдүүлснийг 2003 оны 10 дугаар сарын 16-ны өдөр Улсын Их Хурлын чуулганы нэгдсэн хуралдаанаар хэлэлцээд, эхний хэлэлцүүлэгт бэлтгүүлэхээр тус Байнгын хороонд шилжүүлсэн юм.

 


Эдийн засгийн байнгын хороо уг үндсэн чиглэлийн төслийг эхний хэлэлцүүлэгт бэлтгэх тухай асуудлыг 2003 оны 12 дугаар сарын 3-ны өдрийн хуралдаанаараа хэлэлцээд дараахь дүгнэлтийг гаргаж байна. 

 


Нэг. Үндсэн чиглэлийн төслийн талаар: 

 

Макро эдийн засгийн тогтворжилтыг бататгах, инфляци болон төгрөгийн валюттай харьцах ханшийг тогтвортой байлгах талаар өнгөрсөн хугацаанд төрөөс авч хэрэгжүүлсэн арга хэмжээнүүдийн үр дүнд эдийн засгийн нааштай үзүүлэлтүүд гарч байгаа боловч бий болсон ололтыг улам бататгахын зэрэгцээ, илүү үр дүнтэй бодлого шаардаж буй асуудлуудад Байнгын хороо түлхүү анхааран ажиллаж, төсөлд дараахь өөрчлөлт оруулах саналыг Улсын Их Хурлын нэгдсэн хуралдаанд оруулж байна. Үүнд:   

 

1.Төв банкнаас зээлийн хүүг бууруулах талаар бодлогын зохицуулалт хийгдэж байгаа боловч бодит байдал дээр зээлийн хүү төдийлөн буурахгүй байгаа тул эдийн засаг дахь хүүгийн түвшинд эерэг нөлөө үзүүлэхүйц арга хэрэгслүүдийг бодитой авч хэрэгжүүлэх шаардлагатай байгаа юм. Иймээс энэ асуудлыг төрөөс 2004 онд хэрэгжүүлэх мөнгөний бодлогын нэг чиглэл болгон төсөлд тусгах. Уг асуудлаар Улсын Их Хурлын гишүүн Н.Ганбямба чуулганы нэгдсэн хуралдаанд цөөнх болохоо мэдэгдсэн юм;      

 

2.Эдийн засагт бодит үйлдвэрлэлийг тэтгэх бага хүүтэй, урт хугацаатай зээл нэн шаардлагатай байгаа тул үйлдвэрлэл, үйлчилгээг дэмжсэн ийм зээлийн хувь хэмжээг нэмэгдүүлэх зорилгоор газар, орон сууц болон бусад үл хөдлөх хөрөнгө барьцаалсан ипотекийн хэлцлийг зах зээлд өргөнөөр хэрэглэх бодлого боловсруулж хэрэгжүүлэхийг Монголбанкинд даалгах;           

 

3.Банк санхүүгийн зах зээл дэх хадгаламж эзэмшигчдийг эрсдэлээс хамгаалах нэг арга хэрэгсэл болох хадгаламжийн даатгалын эрх зүйн орчинг бүрдүүлэх асуудлыг төсөлд нэмж тусгах саналуудыг тус тус томьёолоод байна. 

 

Хоёр.Үндсэн чиглэлийн төслийг эхний хэлэлцүүлэгт бэлтгэх явцад уг төсөлтэй хамт дараахь асуудлыг тусгасан Улсын Их Хурлын тогтоолыг чуулганы хуралдааны дэгийн 23.13-т заасны дагуу батлан гаргах нь зүйтэй гэж тус Байнгын хороо үзлээ. Үүнд: 

 

1.Монголбанк төрийн мөнгөний бодлогыг хэрэгжүүлэгч болохын хувьд санхүүгийн зах зээл дэх хадгаламж, зээлийн хоршоодын санхүүгийн зуучлалын өнөөгийн түвшин, тэдгээрээс макро эдийн засагт үзүүлэх нөлөөллийг нарийвчлан судалж, дүнг Улсын Их Хуралд 2004 оны эхний улиралд багтаан танилцуулах; 

 

2.Төслийн хэлэлцэх эсэхийг шийдвэрлэх явцад Улсын Их Хурлын гишүүд Олон улсын байгууллага, хандивлагч орнуудаас хөнгөлөлттэй нөхцөлөөр авч ашиглаж байгаа хямд өртөгтэй зээл хэрэглэгчид өндөр хүүтэйгээр хүрч байгаа нь уг төсөл, хөтөлбөрийн зорилгыг гажуудуулахад хүргэж байгаад ихээхэн шүүмжлэлтэй хандаж байсан юм. 

Уг асуудлыг тус Байнгын хорооны гишүүд олон талаас нь ярилцсаны эцэст Засгийн газар болон Монголбанк арилжааны банкуудаар дамжуулан хэрэгжүүлж буй төсөл, хөтөлбөрийн зээлийн үр дүнг хамтран судалж, 2004 оны эхний улиралд багтаан Улсын Их Хуралд танилцуулахыг даалгасан тогтоол гаргах нь зүйтэй гэсэн байр суурь дээр санал нэгдсэнийг дурдах нь зүйтэй. 

 

Үндсэн чиглэлийн төсөл, түүнтэй холбогдуулан батлах Улсын Их Хурлын тогтоолын төслийн талаар Эдийн засгийн байнгын хорооноос гаргасан зарчмын зөрүүтэй саналыг томьёолон Та бүхэнд тараасан. 

 

Уг асуудлыг хэлэлцэн шийдвэрлэж эхний хэлэлцүүлгээр баталж өгөхийг хүсье.

 

 
Анхаарал тавьсанд баярлалаа.   

 


Ж.Бямбадорж:
-Ингээд зарчмын зөрүүтэй саналуудаар санал хураалт явуулъя. Байнгын хорооны дүгнэлтээс асуух асуулттай гишүүд байна уу?


Ч.Раднаа:
-Нэгдүгээр хэсгээс асууя. Төв банкнаас зээлийн хүүг бууруулах талаар бодлогын зохицуулалт хийх талаар оруулах талаар заасан юм байна. Тэгэхээр энэ заалт нь зөв дэмжиж байна л даа. Энэ маань энэ хөдөө орон нутагт хэрэгжиж байгаа, аймгуудад, үндсэндээ бүх аймгуудад шахуу хэрэгжиж байна төсөл. Жишээлбэл, баруун 5 аймагт хөдөөгийн ядуурлыг бууруулах, Азийн хөгжлийн банкны хөдөө аж ахуйг хөгжүүлэх олон улсын сангийнх гээд аймаг болгонд л жижиг зээлүүд өгдөг төслүүд хэрэгжиж байгаа. Энэний зээлэнд хамаарах уу, банк өөрийнхөө мөнгийг зээлдүүлэх юмны хүүг л бууруулах талаар зааж байгаа юмуу, эсвэл тэр төслийн зээлүүд чинь нэлээд өсчихөөд байгаа юм. Та бүхэн мэдэж байгаа. Баярсайхан гишүүн мэдэж байгаа. Баруун аймгуудад хэрэгжиж байгаа төслийн зээлийг чинь Азийн хөгжлийн банкнаас байгаа байх тэрэнд чинь жилийн 1 хувийн хүүтэй өгч байхад дамжсаар яваад Сангийн яам, Төвбанк тэгээд арилжааны банк ингээд дамжаад зээлдэгч дээрээ очихдоо хөөрхий минь сарын 3 хувийн  хүүтэй болоод очиж байгаа юм. 


Тэгээд 12 сарыг 3-аар үржүүлэхээр 36 дахин өсөөд очиж байна. Энэ хамаарагдах уу? тийм механизм нь болдог юмуу, эсвэл зөвхөн өөрийнхөө банкныхаа л мөнгийг зээлдүүлэх хүүг ярьж байна уу? 


Ж.Бямбадорж:
-Ажлын хэсгийг танилцуулъя. Чулуунбат-Монголбанкны ерөнхийлөгч, Батсүх-Монголбанкны тэргүүн дэд ерөнхийлөгч, Гүндэнбал-Үнэт цаасны хорооны дарга, Энххуяг-Монголбанкны мөнгөний бодлого судалгааны газрын захирал, Чимээ-Монголбанкны хяналт шалгалтын газрын захирал, Ариунтунгалаг-Монголбанкны ерөнхий эдийн засагч, Одонгоо-валютын газрын захирал. Ийм хүмүүс өнөөдөр оролцож байна. Ингээд асуултанд хариулж байгаа хүмүүс нэр, албан тушаалаа хэлээд яваарай, яагаад гэвэл протоколд тусдаг.


О.Чулуунбат:
-Монголбанк хүүг бууруулахдаа цогцоор нь бууруулъя гэсэн ийм бодлогын асуудлыг оруулж байгаа юм. Тус тусад нь жишээ нь, аль нэгэн донороос авсан юмуу, аль нэг санхүүгийн байгууллагаас авсан дамжуулан зээлдэх хүүгийн тодорхой жижигхэн хэсгийг бууруулаад үр дүнд хүрэхгүй байхаа гэсэн ийм бодолтой байгаа. Их Хурлын удирдлага, Төмөр-Очир дарга бол байнгын хороодын дарга нартай, арилжааны банкны захиралууд уулзаж байхдаа ямар асуудал тавьсан гэвэл аль нэгэн ийм тусгай зээлийн хүүг бууруулаад үр дүнд хүрэхгүй юмаа ингэхээр зэрэг хүүгийн гажуудал гараад байна гэж. Жишээлбэл, орон сууцны барьцаат зээл дээр ийм явдал гарсан байна лээ. Жилийн 12 хувийн хүүтэйгээр мөнгөөр нь өгчихөөр нөгөө хүн чинь 12 хувийн хүүтэй зээлээ аваад жилийн 18 хувийн хүүтэй банкинд аваачаад хадгалуулчих юм. Яагаад гэвэл хүүн дээр бас банкууд бүгдээрээ янз янзын өөр өөр хүүтэйгээр хадгаламж авч байгаа болохоор зэрэг хүүгийн гажуудал үүсчихээд байна.


Хамгийн гол анхаарах юм юу гэвэл мөнгөө өгч байгаа Азийн хөгжлийн банк, бусад донорууд бусад санхүүгийн байгууллагууд маань зээлээ дамжуулан зээлдэхдээ өөрсдөө бас нэг тийм нөхцөл тавьдаг. Та нар хүүгийн гажуудал битгий гаргаарай, тийм учраас зах зээлийн хүүг л хэрэглээрэй гэсэн ийм гол болзол тавьж байгаа. Энэ зах зээлийн нөхцөл өнөөдөр хэд байдаг вэ гэхээр 15-18 хувийн хүүтэй байх жишээтэй. Тэгэхээр энэ л үүднээс Монголбанк хэсэгчлэн тусгай дамжуулан зээлсэн зээлийн хүүг бууруулаад ямар ч үр дүнд хүрэхгүй юм байна.


Ялангуяа Азийн хөгжлийн банк болон саяны яригдаад байгаа энэ хэдэн хэсэг зээлийн нийт дүнгийн хэмжээ их жаахан байгаа, 10 тэрбум төгрөг хүрэх үү, үгүй юу шахам. Тэгтэл өнөөдөр монголын эдийн засагт 400 тэрбум төгрөг зээл болоод явж байгаа. Тэгэхээр энэ 400 тэрбум дотор хүүг бид нар хийсвэрээр буулгаад нэг хувь хүрэхгүй болов уу гэсэн бодолтой байгаа. Тийм учраас цогцолбороор нь буулгая, цогцолбороор нь буудаг энэ үндсэн чиглэлийн төсөлд тусгасан байгаа, энэ сая нэмэлт оруулж байгаа энэ материалд тусгасан байгаа.


Ж.Бямбадорж:
-Байнгын хорооноос асуу гэж байгаа шүү, байнгын хорооны дүгнэлтээс асуудаг болохоос анхны хэлэлцэх эсэхийг шийдэж байгаа юм шиг.


Ш.Бадам:
-Байнгын хорооны даргаас асуух юм байна. Очирхүү даргын нэр дээр Монголбанкны ерөнхийлөгч 12 сарын 2-нд санал ирүүлсэн байна л даа. 2004 оны төрөөс мөнгөний бодлогын талаар баримтлах энэ үндсэн чиглэлд өгөх санал гээд 4 зүйлийн санал ирүүлсэн байна. Энийг байнгын хороо ямар хэмжээгээр авч үзсэн бэ? Энэ үндсэн чиглэлд энэ тусгагдаж байна уу? боломжтой байна уу? 


Т.Очирхүү:
-Дүгнэлтэнд энэ асуудал байгаа юм, мөнгөний бодлогыг хэлэлцэх эсэхийг ярьж байх явцад төсөв ч бас ярьж байх явцад зээлийн хүү бууруулах, олон улсын байгууллага болон хандивлагчдаас авч байгаа зээл, дамжуулан зээлдэх ... Их Хурлын гишүүд хэдэн асуултад энэ жилийн мөнгөний бодлогоос 2004 оны мөнгөний бодлого дээр их тодорхой зүйл асуугаад байсан. Энэ юу байна гэхээр зэрэг нэгдүгээрт зээлийн хүү хэр буурах вэ гэж. Зээлийн хүүгийн бууралтын асуудлыг, хоёрдугаарт, олон улсын санхүүгийн байгууллага болон хандивлагчдаас Монгол улсын Засгийн газрын шугамаар авсан зээлийн хүү, дамжуулан зээлдэх явцдаа, энэ өндөр хүүтэй очдог, энийг буулгах арга байна уу гэж.


Гуравдугаарт, яахав хадгаламж зээлийн хоршоотой холбогдсон асуудлууд бас гарч байсан. Ийм хэд хэдэн асуудлууд тавиад тэр асуудлуудаар Монголбанк болон арилжааны банкуудтай Эдийн засгийн байнгын хороо, Засгийн газар Монголбанкыг ярьж зөвлөлдөж, энэ талаар байр сууриа эцсийн хэлэлцүүлэг явахаас өмнө Их Хурлын гишүүд ярих нь зүйтэй гэсэн ийм зүйлээр Монголбанкинд Засгийн газарт хандсан юм, Энхбаяр сайд болон Монголбанкны ерөнхийлөгч нарт тэгээд ерөнхий сайд, Монголбанкны ерөнхийлөгч эд нар Их Хурлаас тавьсан хүсэлтийн дагуу арилжааны банкныхантай уулзаад Монголбанктай зөвлөлдөөд тэгээд ирэх жил Их Хурлын гишүүдийн тавьж байгаа асуудлуудаар ийм ийм арга хэмжээг авах бололцоотой гэж саналаа ирүүлснийг Их Хурлын гишүүдад тараасан.


Тэр зарим нэг саналын ард талд нь болбол нэлээн тодорхой хэд хэдэн арга хэмжээнүүд байгаа, жишээлбэл, зээлийн хүүд эерэг байдлаар нөлөөлөх тийм бололцоотой арга хэмжээнүүдийг Монголбанк авна гэсэн ганц өгүүлбэрийн ард талд нь Монголбанкнаас энэ мөнгөний бодлогод бичихэд арай эрт байгаа тийм арга хэмжээнүүд байгаа юм. Жишээлбэл, Монголбанкинд төвлөрүүлж байгаа хөрөнгө байгаа. Тэр хөрөнгийн хэмжээг бууруулах, тэр буулгаж байгаа хэмжээгээрээ нэг тийм юм байна, хоёрдугаарт, эрсдлийн сантай холбогдсон асуудлаар тэрнийг багасгаж, зээлийн эх үүсвэрийг нэмбэл урамшил үзүүлэх ч юмуу, ингээд Монголбанк арилжааны банк хоёр хоорондоо эдийн засгийн механизмаар харилцаж зээлийн хүүг бууруулах арга хэмжээнүүдийг авч хэрэгжүүлье гэсэн ийм зүйлүүдийг ирүүлсэн байгаа юм.


Нэг хэсэг дээр нь шууд мөнгөний бодлогод тусгахаасаа илүү Засгийн газартай хамтарч судлаад, тэгээд УИХ-д танилцуулъя гэж байгаа. Жишээлбэл, хадгаламж зээлийн хоршоо бол өнөөдөр ямархуу түвшинд үйл ажиллагаа явуулж байна, хадгаламжийн болон зээлийн. За тэгээд тэр нь макро эдийн засгийн тогтворжилтонд хэр зэрэг нөлөөлж байнав, энэ нөлөөлөл нэлээн өндөр хэмжээнд хүрчихсэн байвал Монголбанкны хяналтанд оруулах асуудлаар хууль оруулж ирэх асуудал гарч болох юм. Хэрвээ энэ нөлөөлөл нь яг хүүгийн түвшинд юмуу, банкны секторт нь хүчтэй нөлөөлөхөөр бус байвал хадгаламж зээлийн хоршооны хяналтын функцийг нь Эдийн засгийн байнгын хороон дээр ярьж байгаад түрүүнд буцчихсан шигээ одоо хоршоон дотроо, холбооныхоо системээр хяналтын системд оруулж болох нь уу гэж ийм зүйлүүдийг гэх мэтчилэнгийн зүйлүүдийг энэ мөнгөний бодлогод тусгахаар ирүүлсэн юм байгаа юм. Тэгээд энэ бүгдийг Эдийн засгийн байнгын хороон дээр 2 ч удаа цуглаж, тал талаас нь нэлээн сайн ярьсан ийм зүйл байгаа юм.


Д.Цэвээнжав:
-Хоёр асуулт байна, байнгын хорооноос асууя. Нэгдүгээрт сая Очирхүү дарга өөрөө бараг яриад дууслаа. Эргүүлээд асуумаар байна. Тэгэхээр хадгаламж зээлийн хоршоо байгуулах асуудлыг хаврын чуулганаараа хууль гаргаж шийдсэн. Тэгэхээр хавар шийдсэн тэр шийдвэрийн дагуу өнөөдрийн болтол ажиллаж байгаа хадгаламж зээлийн хоршоод чухам ямар хэмжээний зуучлалын түвшинд хүрэх ёстой вэ гэдгийг эргэж ярихад арай ч эрт байгаа болов уу нэгдүгээрт. Би нэгэнт УИХ-ын тогтоолд тийм заалт оруулах гэж байгаатай холбогдуулж би хэлж байгаа хэрэг л дээ. Тэгэхээр энэ бол нэг их тийм олигтой дүгнэлт юм эндээс харагдахгүй байхаа, тийм их олон зуучлагч хоршоод энд байхгүй байхаа.


Энэнийг чухам ямар учраас хоёрдугаар хэсгийн нэгдүгээр заалтанд ингэж оруулж ирж байгаа юм бэ гэдэгтэй холбоотой вэ? таны саналыг бас сонсоё гэж бодож байгаа юм.


Хоёрдугаарт, тогтоолын хоёрдахь хэсэг болгож гаргая гэж байгаа юм байна, ер нь энэ төслийн зээлүүдийн хүү өндөржиж байгаатай холбогдуулаад Монголбанкыг өөрийг нь шалгаж дүгнэлтийг УИХ-д нэгдүгээр улиралд оруулж ирэх үүрэг өгье гэж байгаа юм байна л даа. Тэгэхээр Монголбанк маань өөрөө арилжааны банкуудад ийм өндөр хүүтэй очих ёстой гэдэг тал дээрээ байгаа улс шүү дээ. Одоо Чулуунбат ерөнхийлөгч өөрөө сууж байна. Ийм өндөр хүүтэй очих ёстой гэдэг байр суурин дээр байдаг. Ер нь ч ийм хувь хэмжээтэй байхаас өөр аргагүй байна гэдэг тайлбарыг удаа дараа өгч байгааг та бүгд мэдэж байгаа.


Тэгэхээр өөрсдөө ийм байр суурин дээр байгаа хүмүүст энийг шалгаад бууруулах арга хэмжээ авах санал оруулж ир гэж ийм тогтоолд заана гэдэг бол ерөөсөө утгагүй зүйл. Тийм учраас энэ чинь Монголбанкинд биш, харин УИХ өөртөө авч үүнийг чинь шалгаж үзэхээр бид хавраас хойш яриад байгаа биш билүү, ийм учраас энэ байнгын хорооны санал арай л өөр байх шиг байх юм, энэ дээр Очирхүү дарга өөрийнхөө байр суурийг дахин хэлэхгүй юу? Ер нь сая Раднаа гишүүний ярьж байгаа тэр зөвхөн нэг орон сууцны зээл ч юмуу, баруун аймгуудад тарсан хэдэн зээлийн тухай ярьж байгаа биш байх л даа, зөвхөн жишээ болгож хэлсэн байх, ер нь нийтдээ 400-гаад тэрбум төслийн зээлийн дүнг л яаж бууруулах вэ? нийт дүнгээр нь базаж энэ асуудал Раднаа гишүүн сая асуусан байх.


Тийм учраас энэ бол ганц нэгээр салгаж хүүг бууруулах тухай яриа Их Хуралд байхгүй. Нийт дүнгээр нь ер нь ард иргэдэд очих, үйлдвэрлэл, үйлчилгээг дэмжих, амьжиргааг дээш нь татахтай холбоотой авч байгаа, жилийн 0.75 хувийн хүүтэй зээл жилийн 36 хүртэл хувийн хүүтэй болчихоод байгааг бид буруушааж байгаа. Тэгэхээр энэ хэмжээг бууруулахтай холбоотой арга хэмжээг УИХ өөртөө авч шалгаж үзэж дүгнэлтээ ярих ёстой юм биш үү гэсэн ийм байр суурьтай байна, энэ дээр Очирхүү дарга та байр сууриа хэлнэ үү.


Т.Очирхүү:
-Цэвээнжав гишүүн байнгын хороон дээр байнгын хорооны гишүүдийн онцгой анхаарч байсан хоёр асуудлыг ярьж байна. Тэгэхээр хадгаламж зээлийн хоршоотой холбогдсон асуудлаар яагаад ийм томъёолол тогтоолд оруулж ирж байна вэ гэхээр зэрэг ийм юм. Эдийн засгийн байнгын хороо УИХ-ын дарга, түүн дотроо бас арилжааны банкнуудтай мөнгөний бодлогыг хэлэлцэхийн өмнөхөн бас уулзаж, санал солилцож ингэдэг тийм журам тогтсон юм. Түүний дагуу уулзаж байхад ямархуу байдал ярьж байна вэ гэхээр зэрэг хадгаламжийн хүүг буулгах, зээлийн хүүг буулгах асуудлыг УИХ дандаа тавьж байгаа юм. Тэгэхээр зэрэг өнөөдөр хадгаламж зээлийн хоршоод гэдэг чинь хадгаламжийн хүүд нөлөөлж байгаа нэг хэсэг болчихоод байгаа юм биш үү гэж нэг.


Хоёрдугаарт, УИХ-аас хадгаламжийн хүүг гишүүн бус этгээдээс авах, зээлийг гишүүн бус этгээдэд өгөх талаар заасан заалтыг хадгаламж зээлийн хоршоод зөрчөөд байна шүү дээ.Тэр байтугай сурталчилгаа хийхийг захиргааны хариуцлагын хуулиар хорьчихсон байхад сурталчилгаа хийгээд байна, энэ заалтын хэрэгжилтэнд хэн хяналт тавих юм бэ? эд нар чинь ерөөсөө мөнгөний эргэлт, мөнгөний систем дотор байгаа нэгж мөртлөө ямар ч хяналт байхгүй, төв банкны хяналтанд байхгүй, өөрөө өөрийнхөө хяналтын системээс гарчихсан ийм зүйл болчихоод байна гэдэг ийм асуудал тавьсан юм.


Манай Их Хурлын гишүүдээс бас ийм асуудлуудыг тавьсан хүмүүс байгаа юм. Тэгээд энэ асуудлыг байнгын хороон дээр ярьж байхад юу гэсэн бэ гэхээр зэрэг ер нь Цэвээнжав гишүүний яг ярьж байгаа тэр логикоор бид ингэсэн шүү дээ. Түрүүнд Их Хурал дээр хадгаламж зээлийн хоршоод эхэлж байгуулагдаж байгаа, бидний яг ингээд мөнгөний бодлогыг хүргэх гэж байгаа хэсэгт үйлчлэх, ядуу, зүдүү ард иргэдэд жижиг үйлдвэрлэл, бизнес эрхэлж байгаа хүмүүст хүрэх гэж байгаа механизм учраас эхнээс нь хянаж бариад, хориглоод цагдаад байх нь дэмий юмаа гээд Монголбанкны хяналтанд оруулах юмуу, үгүй бол хоршоодын холбооны тэнд нэг хяналтын систем байгуулна гэдгээ болиод бид нар ингээд орхичхсон юм урсгалаар нь.


Тэгээд ийм ситуац байдал үүсч байгаа учраас одоо 2004 ондоо ямар арга хэмжээ авах вэ гэхээр зэрэг ерөөсөө судалгаа хийж үзээд хадгаламж зээлийн хоршоод арилжааны банкнуудын удирдлагууд юмуу, нийгэмд бодож байгаа шиг хадгаламж зээлийн хүүгийн түвшинд хэр зэрэг нөлөөлж байна вэ, өөрөөр хэлбэл макро эдийн засгийн түвшиндээ мөнгөний бодлогын ямар субъект болж байна вэ гэдгийг үнэлье гэж ингэж бодсон юм. Тэр үнэлгээний цаад талд нь эрх зүйн асуудал байвал тэрнийг ерөөсөө шийдэж өгөхгүй бол болохгүй нь ээ гэж бодсон учраас энийг оруулж ирсэн. Энэ заалт бол бас их чухал гэж байнгын хорооны гишүүд олон талаас нь ярьж байгаад үзсэн юм байгаа юм.


Хоёрдахь заалтын хувьд бас ийм саналыг ярьсан. Яагаад гэвэл Засгийн газар Монголбанк хоёрт өмнө нь УИХ олон улсын санхүүгийн байгууллага болон хандивлагчдаас Засгийн газрын шугамаар хөнгөлөлттэй орж ирж байгаа зээлийг хэрэглэгчид нь өндөр хүүтэй очиж байгаа асуудлаар судалгаа хийгээд, танилцуулга хийхийг үүрэг өгч байсан удаа байгаа юм. Гэтэл энэ маань яг одоо ингээд зах зээлийнхээ дэг жаягаар яваад ирж байгаа иймэрхүү янзтай байгаа учраас бүр стандартын бус арга хэмжээнүүд авах шаардлагатай болж болох юмаа гэж ярьж байгаад тэгээд Монголбанк Засгийн газар хоёрт даалгаснаараа даалгачихаад, хамгийн эцэст нь Эдийн засгийн байнгын хороо хяналт тавья гэж тэр нэг хяналт тавина гэдэг хэсэг дээр яриад тэгээд тэрнийг ерөнхий заалтаар хийлээ  ч гэсэн бид ажил хийхдээ хоёр асуудал дээр онцгой анхааръя, Эдийн засгийн байнгын хороо гэсэн юм.


Тэр нь Цэвээнжав гишүүний ярьсан хоёр заалтан дээр илүү анхаарч Засгийн газар Монголбанк хоёртой ажиллана шүү гэж ингэж л оруулжирсэн юм байгаа юм. Түүнээс биш зөвхөн олон улсын санхүүгийн байгууллагаас авч байгаа зээлэн дээр Эдийн засгийн байнгын хороон дээр би Бямбадорж даргатай яриад зөвшилцсөн байсан юм. Ерөөсөө захирамжаар төсөв, Эдийн засгийн байнгын хороодын ажлын хэсэг гаргаад Монголбанк Засгийн газар хоёрыг оролцуулаад ингээд энэ рүү яваад оръё гээд. Тэгээд байнгын хорооны гишүүд ярьж байгаад энэ бол Монголбанк, Засгийн газар хоёр хийх ёстой, вариант гаргах ёстой. Түүн дээр нь Эдийн засгийн болон Төсвийн байнгын хороод хяналт тавиад шаардлагатай бол шалгалт хийгээд ингээд явъя гэж байгаа юм.


Тийм учраас Их Хурлын удирдлагатай ярьсан варианттай больчихоод энэ вариантаа Их Хурлын гишүүдэд илүү зохимжтой юм байна гэж ингэж оруулж ирж байгаа юм. Ийм зүйл байна.


Ж.Бямбадорж:
-Байнгын хорооны дүгнэлтээс асууж, хариулт авлаа. Одоо ингээд санал хураах ажилдаа оръё.

 


1.“Эдийн засаг дахь зээлийн хүүгийн түвшинд эерэг нөлөө үзүүлэх арга хэрэгслүүдийг Монголбанк авч хэрэгжүүлнэ.” УИХ-ын гишүүн А.Базархүү, Х.Балсандорж, Ё.Баярсайхан, Ц.Өөлд, Р.Содхүү нарын санал. Байнгын хороо дэмжсэн. Цөөнх УИХ-ын гишүүн Н.Ганбямба


Н.Ганбямба:
-Зээлийн хүүг бууруулах асуудал өнөөдөр банк санхүүгийн системийн гол асуудал болоод байгаа нь хэн бүхэнд ойлгомжтой. Ер нь энэ салбарын тогтворжилт бол эдийн засгийн өсөлтөнд эерэг нөлөө үзүүлж байгааг бас энэ дашрамд хэлье гэж бодож байна. Гэхдээ зээлийн хүүг бууруулахдаа ганцхан Монголбанкинд ийм заалт өгснөөр нэг их үр дүнд хүрдэггүй юм. Хэд хэдэн жил ингээд ярилаа. Тэгэхдээ хамгийн гол цаад углуургыг нь бид хөндөж арилгах ёстой гэж үздэг юм. Тийм учраас энэ заалтан дээр  дамжуулан зээлдүүлэх тогтолцоог өөрчлөхгүйгээр өнөөдөр 0.75 хувийн хүүг 36 хувийн хүү болтол өсгөөд дамжуулаад өгч байгааг сая жишээгээр ярилаа.


Тэгэхээр зэрэг энийг таслан зогсоохгүйгээр нийт банкны системийн зээлийн хүүг бууруулахын тулд банкинд заалт өгснөөр энэ үр дүнгээ өгөхгүй гэж үзэж байгаа юм. Өөрөөр хэлбэл Засгийн газар гэрээ хийхдээ, гэрээгээ байгуулахдаа 0.75 хувийн хүүг 12 хувиас хэтрүүлэхгүйгээр гэрээ байгуулж болно шүү дээ. Тэгэх юм бол дахин тэрнээс ичнь 3 дахин өсөөд 36 хувь хүрчихсэн практик байж байгааг сая гишүүд тодорхой баримтаар ярилаа шүү дээ. Тэгэхээр энийг л таслан зогсоохгүйгээр банкуудын зээлийн хүү буурахгүй.


Хоёрдугаарт, ер нь бусад эдийн засгийн механизмууд хэрэгжиж байгааг бас энд хэлмээр байна. Мөнгөний нийлүүлэлтийг өнгөрсөн жил 42 хувиар өсгөсөн. Дээрээс нь банк бус санхүүгийн байгууллагын хууль баталж гаргаад одоо энэ нэгж хоёрдахин нэмэгдчихсэн. Ийм ийм эдийн засгийн механизмууд хэрэгжээд байхад цаад талд нь энэ гол гол юмнуудыг нь бас хөндөхгүйгээр зээлийн хүүг бууруулах тухай Монголбанкнаас шалтгаалахгүй юмнуудыг бас энд хөндөж тавих ёстой гэж хэлээд байгаа юм. Засгийн газартай холбоотой асуудал УИХ гэрээ соёрхон батлахдаа бид ч гэсэн анхаардаггүй орхиж байгаа юмнууд дээр бас энэ заалт хийж орхих л ёстой байхгүй юу. Энэ төрийн мөнгөний бодлого дотор.


Тэгэхгүйгээр ганцхан Монголбанкинд заалт өгснөөр энэ зээлийн хүү буурахгүй, тэр цаад гол углуургуудыг нь арилгаж чадахгүй гэж үзэж байгаа юм. Тийм учраас би энэ заалтан дээр ганцхан Монголбанкинд чиглүүлсэн заалт өгч байгаа учраас цөөнх болж байгаа юм. Ер нь зээлийн эрэлт өндөр байгаа энэ энэ юмтай холбогдуулсан цогц бодлого энэ дотор суулгаж өгч байж л бид зээлийн хүүг бууруулах талаар амжилт олно гэж бодож байна.

Ж.Бямбадорж:
-Эдийн засгийн байнгын хорооны саналыг дэмжье гэсэн саналтай хураалт явуулъя.

Зөвшөөрсөн 33

Татгалзсан 6

Бүгд 39

84.6 хувийн саналаар санал дэмжигдлээ.

2.Төслийн хавсралтын 2 дахь хэсэгт дараахь заалт нэмэх:

 

 
“10. Хадгаламжийн даатгалын эрх зүйн орчинг бүрдүүлнэ.” УИХ-ын гишүүн А.Базархүү, Х.Балсандорж, Ё.Баярсайхан, Ц.Өөлд, Р.Содхүү нарын санал. Байнгын хороо дэмжсэн. Эдийн засгийн байнгын хорооны саналыг дэмжье гэсэн саналтай хураалт явуулъя.

Зөвшөөрсөн 35

Татгалзсан 4

Бүгд 39

 
89.7 хувийн саналаар санал дэмжигдлээ.

 

3.Төслийн хавсралтын 1 дэх хэсгийн 4 дэх заалтыг дор дурдсанаар өөрчлөн найруулах:

 

“4.Монголбанкнаас газар, орон сууц болон бусад үл хөдлөх хөрөнгө барьцаалсан ипотекийн хэлцэл бүхий урт хугацаатай санхүүгийн зах зээлийг хөгжүүлэх бодлого боловсруулж хэрэгжүүлнэ.” /УИХ-ын гишүүн А.Базархүү, Х.Балсандорж, Ё.Баярсайхан, Ц.Өөлд, Р.Содхүү нарын санал. Байнгын хороо дэмжсэн. Эдийн засгийн байнгын хорооны саналыг дэмжье гэсэн саналтай хураалт явуулъя.

Зөвшөөрсөн 37

Татгалзсан 2

Бүгд 39

 
94.9 хувийн саналаар санал дэмжигдлээ.

 

Төрөөс мөнгөний бодлогын талаар 2004 онд баримтлах үндсэн чиглэлийг батлах тухай УИХ-ын тогтоолын талаар гарсан зарчмын зөрүүтэй саналаар санал хураалаа. Байнгын хороо анхны хэлэлцүүлгээр баталж өгөөч гэсэн санал тавьсан байхаа. Анхны хэлэлцүүлгээр мөнгөний бодлогыг баталж болох юмаа гэсэн горимын саналаар санал хураалт явуулъя.

Зөвшөөрсөн 37

Татгалзсан 2

Бүгд 39

 
94.9 хувийн саналаар санал дэмжигдлээ.

Төрөөс мөнгөний бодлогын талаар 2004 онд баримтлах үндсэн чиглэлийг батлах тухай УИХ-ын тогтоолын төслийг батлая гэсэн санал хураалт явуулъя.

Зөвшөөрсөн 37

Татгалзсан 2

Бүгд 39

 
94.9 хувийн саналаар Төрөөс мөнгөний бодлогын талаар 2004 онд баримтлах үндсэн чиглэлийг батлах тухай УИХ-ын тогтоол батлагдлаа.

Төрөөс мөнгөний бодлогын талаар 2004 онд баримтлах үндсэн чиглэлийг баталсантай холбогдуулан авах арга хэмжээний тухай Улсын Их Хурлын тогтоолын төсөл тарсан байгаа. Энэ тогтоолын төслийн талаар бас зарчмын зөрүүтэй санал гарсан. 

 

 
1.“Хадгаламж зээлийн хоршоодын явуулж буй санхүүгийн зуучлалын өнөөгийн түвшин, тэдгээрээс макро эдийн засгийн тогтворжилтод үзүүлж буй нөлөөллийг нарийвчлан судалж, 2004 оны нэгдүгээр улиралд багтаан Улсын Их Хуралд танилцуулахыг Монголбанк /О.Чулуунбат/-нд даалгасугай.” УИХ-ын гишүүн А.Базархүү, Х.Балсандорж, Ё.Баярсайхан, Ц.Өөлд, Р.Содхүү нарын санал. Байнгын хороо дэмжсэн. Энэ саналыг дэмжье гэсэн санал хураалт явуулъя.

 

Зөвшөөрсөн 33

Татгалзсан 6

Бүгд 39

 
84.6 хувийн саналаар санал дэмжигдлээ.

 
2.“Олон улсын байгууллага, хандивлагч орнуудаас арилжааны банкуудаар дамжуулан хэрэгжүүлж байгаа төсөл, хөтөлбөрийн зээлийн үр дүнг хамтран судалж, 2004 оны нэгдүгээр улиралд багтаан Улсын Их Хуралд танилцуулахыг Засгийн газар /Н.Энхбаяр/, Монголбанк /О.Чулуунбат/-нд үүрэг болгосугай.” УИХ-ын гишүүн А.Базархүү, Х.Балсандорж, Ё.Баярсайхан, Ц.Өөлд, Р.Содхүү нарын санал. Байнгын хороо дэмжсэн. Энэ саналыг дэмжье гэсэн санал хураалт явуулъя.

Зөвшөөрсөн 34

Татгалзсан 5

Бүгд 39

 
87.2 хувийн саналаар санал дэмжигдлээ. Саяны хоёр заалт нэгэнт дэмжигдсэн учраас Төрөөс мөнгөний бодлогын талаар 2004 онд баримтлах үндсэн чиглэлийг баталсан холбогдуулан авах арга хэмжээний тухай УИХ-ын тогтоолын төслийг батлая гэсэн санал хураалт явуулъя.

Зөвшөөрсөн 35

Татгалзсан 4

Бүгд 39

  
89.7 хувийн саналаар санал дэмжигдлээ. Ингээд Төрөөс мөнгөний бодлогын талаар 2004 онд баримтлах Үндсэн чиглэл, түүнтэй холбогдож гарах тогтоолын төсөл батлагдлаа. Ажлын хэсгийнхэнд баярлалаа, хэрэгжүүлэх ажлыг зохион байгуулахыг та бүхэнд хүсч байна. 


Ингээд өнөөдрийн хэлэлцэх асуудал хоёр асуудал байгаа. Эхний асуудал дууслаа. 11.20 цагаас Засгийн газрын мэдээллийн цагаар Санхүү, эдийн засгийн сайд Улаан хандивлагчдын зөвлөлгөөнд оролцсон тухай мэдээлэл хийнэ. 11.20 гэхэд гишүүдийг цуглахыг урьж байна. 




ЗАВСАРЛАВ


Ж.Бямбадорж:
-Засгийн газрын мэдээллийн цагаар Монголд хандивлагчдын зөвлөлдөх 10-р уулзалтын талаар Санхүү, эдийн засгийн сайд Улаан УИХ-ын чуулган дээр мэдээлэл хийнэ.

 
Ч.Улаан:
-Улсын Их Хурлын дэд, дарга, эрхэм гишүүд ээ, 
Монголд хандивлагчдын зөвлөлдөх Х дахь уулзалт 2003 оны 11 дүгээр сарын 19-21-ний хооронд Япон Улсын Токио хотноо “Эдийн засгийн өсөлтийг дэмжих ядуурлыг бууруулах стратегийг хэрэгжүүлэх нь” гэсэн уриан дор амжилттай зохион байгуулагдлаа. 

Энэ удаагийн зөвлөлдөх уулзалтанд 16 улс, 14 олон улсын байгууллага, 10 гаруй хувийн хэвшлийн байгууллагын төлөөлөгчид, 10 гаруй төрийн бус байгууллагуудын төлөөлөгчид оролцож идэвхитэй зөвлөлдлөө.

Өмнөх зөвлөлдөх уулзалтад оролцоогүй Швед, Дэлхийн зөн байгууллага шинээр оролцож хандивлагчдын хүрээ өргөжлөө. 

Зөвлөлдөх уулзалт Засгийн газар, хандивлагч орон, олон улсын байгууллагууд, хувийн хэвшил болон төрийн бус байгууллагуудын олон талт оролцоотойгоор албан бус болон албан гэсэн хоёр хэсгээс бүрэлдэж агуулга, хэлбэрийн хувьд шинэлэг байдалд болж өнгөрснөөрөө онцлогтой байлаа. 

Албан бус хуралдаанаар Мянганы хөгжлийн зорилтуудын хэрэгжилтийн тухай, Улаанбаатар хот болон хотжилтийн асуудлаархи сэдэвчилсэн уулзалтын үр дүн, Засаглалыг боловсронгуй болгох асуудал, 1991 оноос хойш ашигласан зээл, тусламж, түүний өр өгөөжийн тухай хэлэлцэж, санал бодлоо чөлөөтэй солилцлоо.

Албан хуралдаанаар Хөгжлийн албан ёсны тусламжийн ашиглалтын тойм, нийгэм эдийн засгийн өнөөгийн байдал болон ядуурлыг бууруулах, эдийн засгийн өсөлтийн эх үүсвэрүүд, Монгол Улсын Засгийн газраас Эдийн засгийн өсөлтийг дэмжих ядуурлыг бууруулах стратегийн баримт бичгийг хэрэгжүүлэх төлөвлөгөө, түүнийг хэрэгжүүлэхэд хандивлагчдын зүгээс хэрхэн дэмжлэг үзүүлэх зэрэг асуудлаар Монгол Улсын Засгийн газар илтгэл тавьж, хандивлагч орон, олон улсын байгууллагуудтай дээрхи бодлого, үйл ажиллагааныхаа талаар ил тодоор мэдээллээ солилцов. 

 
Эдийн засгийн өсөлтийг дэмжих, ядуурлыг бууруулах стратегийг хэрэгжүүлэхэд хандивлагч орон, олон улсын байгууллагуудаас шаардлагатай байгаа дэмжлэг туслалцааны хүрээнд:

· Дэд бүтцийн салбар 

· Эрүүл мэндийн салбар 

· Хөдөлмөр, нийгмийн хамгааллын салбар 

· Боловсрол, соёл, шинжлэх ухааны салбаруудын илтгэлүүдийг тусгайлан хэлэлцүүлсэн юм.


Энэ удаагийн зөвлөлдөх уулзалтын гол анхаарал 1991 оноос авч ашигласан нийт хөгжлийн албан ёсны тусламжийн ашиглалт, түүний Монгол Улсын нийгэм, эдийн засагт үзүүлж буй өр өгөөжийг хэлэлцэх цаашдын ХАЁТ-ийн хэрэгцээ шаардлагыг тодорхойлох, эдийн засгийн өсөлтийг дэмжих ядуурлыг бууруулах стратегийн баримт бичгийг хэрхэн хэрэгжүүлэх, хандивлагчидтай яаж хамтран ажиллах, хэдий хэмжээний дэмжлэг туслалцаа, хэрэгцээ шаардлага байгааг тодорхойлоход төвлөрч байлаа.

Эрхэм гишүүд ээ, 


Монгол Улсын ядуурлыг бууруулах бодлогын шинэ стратеги, цар хүрээг хандивлагчид сайшаан дэмжиж байна. 

Хандивлагчид Монгол Улсын Засгийн газар, Олон улсын валютын сангийн Ядуурлыг бууруулах, өсөлтийг хангах хөтөлбөрийн хүрээнд хийсэн өөрчлөлт шинэчлэлтийн хөтөлбөрийн хэрэгжилтийн байдалд үнэлэлт өгч, эхний болон хоёр дахь шатны үнэлгээг амжилттай дуусгасныг зүй ёсоор сайшааж байна. 

Зөвлөлдөх уулзалтанд оролцогчид эдийн засгийн өөрчлөлт, шинэчлэлийн ахиц дэвшил, амжилтуудыг цохон тэмдэглээд, макро эдийн засгийг тогтворжуулахад сүүлийн жилүүдэд олсон амжилтаа улам бататгах, ирэх жил болох сонгуулиас өмнө санхүүгийн бодлого, үйл ажиллагааны зохицуулалтаа сулруулахгүй байж тууштай үргэлжлүүлэхийг Засгийн газарт зөвлөмж болгож байлаа. 

Эдийн засгийн өсөлтийг дэмжих, Ядуурлыг бууруулах стратегийг хэрэгжүүлэх нь эдийн засгийн шилжилтээс урт хугацааны хөгжилд хүргэх гол арга зам мөн гэдгийг онцлон дурдаж байв. Энэхүү урт хугацааны хөгжлийн стратегийн хүрээнд хөдөө аж ахуй, уул уурхай, хөдөө аж ахуйн түүхий эдийн боловсруулах үйлдвэрлэл, аялал жуулчлал болон бусад салбарууд дахь эдийн засгийн болон экологийн тогтвортой өсөлтийн эх үүсвэрүүдэд суурьласан ажлын байр нэмэгдүүлэх зэрэг өргөн цар хүрээтэй асуудлуудыг дэмжих нь чухал байгаад санал нэгдэж байлаа. 

Дээрх стратегийн баримт бичиг нь Монгол Улсын дунд хугацааны стратегийн үндсэн суурь болох бөгөөд ядуурлыг бууруулахад дан ганц Засгийн газрын хүчин зүтгэл голлох бус Төрийн бус байгууллагуудын болон эдийн засгийг хөтлөн авч явах болсон хувийн хэвшлийнхний үүрэг чухал ач холбогдолтой гэдэгт илүүтэй анхаарал хандуулж байв.

Эдийн засгийн өсөлтийг үргэлжлүүлэхийн тулд хувийн хэвшилд тулгуурласан  хөрөнгө оруулалт болон ажлын байрыг их хэмжээгээр нэмэгдүүлэх нь чухал гэдэг дээр хандивлагчид болон Засгийн газар санал нэгдэж цаашдын хамтын ажиллагаагаа үүнд чиглүүлэхээр ярилцлаа.

Хөрөнгө оруулалтын тааламжтай нөхцөл болон бизнесийн ил тод, шудрага байдал, зохистой удирдлагын цар хүрээг хангахад чиглэгдсэн хувийн хэвшлийнхний үүрэг, санаачлагыг дэмжих, мөн сайн засаглалыг бий болгох чиглэлээр хийж буй ажлаа улам сайжруулахын зэрэгцээ энэхүү үйл явцыг цаашид тууштай үргэлжлүүлэхийг зөвлөлдөх уулзалтын төлөөлөгчид Засгийн газарт зөвлөж дэмжлээ.

Төлөөлөгчид одоо хэрэгжиж байгаа төрийн албаны шинэчлэлийн бодлого, зорилтыг сайшааж, хувийн хэвшилд тулгуурласан хөгжлийг зохицуулах удирдлагын болон хууль эрх зүйн орчинг бүрдүүлэхийн зэрэгцээ, үр ашигтай үйлчилгээ үзүүлэхэд анхааран төрийн албаны шинэчлэлийг улам гүнзгийрүүлж хэрэгжүүлэх нь Засгийн газрын тэргүүлэх зорилтын нэг гэдгийг онцлон тэмдэглэлээ. 

Хандивлагчид төрийн албаны бүтээмж, үр ашгийг дээшлүүлж төрийн бүтцийг зохистой хэмжээнд хүргэж, мөн төсвийн гүйцэтгэлийн ил тод байдал, тайлагналтыг сайжруулахыг зөвлөлөө. 

Тэд төсвийн үйл ажиллагаатай уялдсан хувьчлал, улсын хөрөнгө оруулалтын хөтөлбөрийн болон зээл, тусламжийн бодлогын үр дүнтэй уялдаа холбоог сайжруулахыг Засгийн газарт зөвлөмж болголоо. 

Дэд бүтцийн хөгжлийн гол асуудлууд болон үйлчилгээг хүртээх системийг сайжруулах, эдгээр хөрөнгө оруулалтын тогтвортой байдлыг хангахад шаардлагатай төсвийн урсгал зардлын эх үүсвэрийг тэнцвэржүүлэх шаардлага  байгаад хандивлагчид анхаарал төвлөрч байлаа. 

Зөвлөлдөх уулзалтын төлөөлөгчид Засгийн газрын хэрэгжүүлж байгаа шүүх, эрх зүйн шинэтгэлийн үйл явцыг сайшааж, цаашид уг шинэчлэлийг өргөжүүлж идэвхитэй үргэлжлүүлэхийг зөвлөмж болголоо. 

Иргэний нийгмийн өмнө илүү ил тод байж, оролцоог нь өргөжүүлэх, тэднийг мэдээллээр хангах, олон нийтийн санал, гомдол, хүсэлтэд ажил хэрэгчээр хандах механизмыг бэхжүүлэх нь авилгалтай үр дүнтэй тэмцэхэд чухал болохыг цохон тэмдэглэж байв. 

    
Засгийн газар болон хандивлагчид ядуурлыг бууруулах, Мянганы хөгжлийн зорилтыг хэрэгжүүлэхэд үйлчилгээний хангамж, хөдөөгийн хөгжлийн асуудал чухал ач холбогдолтой гэж үзэж байна. 

Төлөөлөгчид эмзэг бүлэг, ялангуяа хүнд нөхцөлд амьдардаг хүүхдүүдийн асуудалд анхаарлаа хандуулах шаардлагатай байгааг онцлов. Засгийн газар цаашид бодлого стратегиа хэрэгжүүлэхдээ бүс нутгийн хөгжлийн туршлагаас суралцахыг хандивлагчид зөвлөмж болголоо. 

Түүнчлэн төлөөлөгчид хурдацтай явагдаж буй хотжилт болон хотын ядуурлын асуудлуудад анхаарлаа хандуулах нь зүйтэй гэдэгт санал нэгдэж байв. 

Хандивлагчид Монгол Улсын Засгийн газрын хувийн хэвшилд тулгуурласан эдийн засгийн өсөлт, тогтвортой хөгжлийн хөтөлбөрийг үргэлжлүүлэн хэрэгжүүлэхийг сайшаахын хамт шилжилтийн эдийн засгийн удирдлагаас тогтвортой хөгжлийн удирдлагад шилжих цаг ирлээ гэдгийг онцлон тэмдэглэсэн. 

Монгол Улсын Засгийн газраас эдийн засаг, санхүүгийн салбарт хэрэгжүүлж буй өөрчлөлт шинэчлэлийн бодлого, үйл ажиллагаа, хүчин чармайлтыг өндрөөр үнэлж цаашид хамтран ажиллах сонирхолтой байгаагаа нотолж ирэх жил 335 сая ам.долларын ХАЁТ олгохоо амлалаа.

Зөвлөлдөх уулзалтанд оролцогчид маань Монгол Улсад бий болсон эдийн засаг, нийгэм, санхүүгийн тогтвортой байдал, ололт амжилт нь хамтын ажиллагааны “үр дүн” гэж дүгнэж, түүнийгээ улам баталгаажуулан гүнзгийрүүлэхэд хамтын хариуцлага өндөржиж байгаад санал нэгдлээ.

Цаашид хандивлагчдын зөвлөлдөх уулзалтыг тогтмол Монгол Улсад хийж байхаар болсон бөгөөд ирэх 2004 оны сүүлээр Улаанбаатар хотод дахин цугларч зөвлөлдөхөөр  тохиролцсон.

Улсын Их Хурлын эрхэм гишүүд ээ,   

 
Монгол Улс ба хөгжлийн албан ёсны тусламжийн талаар танилцуулья

1990-ээд оноос өмнө Монгол улс ЗХУ болон социалист системийн орнуудын тусламжид түшиглэн хөгжиж байсан. Хөрөнгө оруулалт болон төлбөрийн балансын хөрөнгийн дансны 90 гаруй хувийг гадаадын зээл, тусламж бүрдүүлж байсан.

Монгол улс гадаадын зээл, тусламж авахгүй байх боломж байсан уу? Зээл, тусламжинд хэтэрхий түшиглэж олон сөрөг үр дагавар авчирч байсан уу? Гадаадын зээл, тусламж авч байсан нь зөв үү? гэх зэрэг олон асуудал яригдсаар нэгдсэн ойлголт, эцсийн хариулт нь тодорхойгүй байсаар өнөөг хүрсэн.

Угаасаа дорой буурай хөгжилтэй улс орон хөгжлийн хоцрогдлыг богино хугацаанд гэтлэх хөгжил дэвшилд аль болох түргэн хүрэх чадавхи бий болгохын тулд гадны дэмжлэг, туслалцаа гарцаагүй авахаас өөр аргагүй байжээ гэсэн дүгнэлтэнд хүрсэн юм.

ЗХУ болон социалист системийн орнуудаас зээл, тусламжийг бололцоогоороо олдоцын хирээр авч ашиглаж байсны үр дүнд 1990-ээд он гэхэд Монгол Улс олон салбар бүхий эдийн засагтай, үйлдвэрлэл, дэд бүтцийн хгжил түргэссэн, нийгмийн салбарын хөгжил, зарим шалгуур үзүүлэлтүүдийн түвшингээр хөгжингүй орнуудын түвшинд ч хүрсэн байсан нь түүхэн үнэн юм. Энэ бол бидний өмнөх системээс хожсон хожоо гэж үзэхэд болно гэж бодож байна. 

Монгол улс гадаадын зээл, тусламжгүйгээр тусгаар тогтнолоо бэхжүүлж, өнөөгийн хөгжлийн түвшинд хүрч чадахгүй байсан гэдгийг өнгөрсөн зууны түүх нотолсон.

ЗХУ болон социалист систем задарч зах зээлийн эдийн засгийн харилцаанд шилжиж эхэлсэн үед хөрөнгө, санхүүгийн хомсдолд орж, улсын валютын болон бараа материалын нөөц шавхагдаж, үйлдвэрлэл, үйлчилгээний газрууд хаагдаж, ажилгүйдэл, ядуурал эрс нэмэгдэж эдийн засгийн хямрал гүнзгийрч Монгол Улс хөгжлийн түвшингээр 10 жилээр ухарсаныг мартаагүй байна. Гэтэл тэр үед ухаалаг зөв бодлого явуулж өөд нь татаад, үр өгөөжийг нь дээшлүүлээд аваад явсан бол улс орны хэмжээнд олон асуудлаа бие даагаад шийдчих, хүндрэл бэрхшээлд ингэтлээ нэрвэгдэхгүй байх боломж, материаллаг бааз, чадавхи бий болчихсон байсан нь бас үнэн юм. 

Эдийн засаг нийгмийн хөгжлийн олон үзүүлэлтүүд, шалгуураар бид одоо ч шилжилтийн өмнөх үеийн түвшингээ сэргээж чадаагүй байгаа нь бас үнэн.

Эдийн засгийн өөрчлөлт, шинэчлэлтийг эрчимжүүлэн эдийн засаг, үйлдвэрлэлийн хямралыг даван туулахад зах зээлийн эдийн засгийн харилцаанд бүрэн шилжих, эдийн засаг, нийгмийн хөгжлийн болон гадаад, дотоод тэнцвэрт харьцаа, үр ашигтай өсөлтийг хангах, бүтцийн өөрчлөлтийг түргэтгэж хувийн хэвшилд тулгуурласан, экспортын баримжаатай эдийн засагтай болох зорилтыг хэрэгжүүлэхийн тулд гадаадын зээл, тусламж–Хөгжлийн албан ёсны тусламж (ХАЁТ) зайлшгүй хэрэгтэй байсан байна. 

ХАЁТ хэрэгтэй юу, үгүй юу гэдэг нь хэнд ч эргэлзэхгүй нэгдсэн ойлголтоор хариулт өгч чадах хэмжээнд хүрсэн гэж бодож байна. Хамгийн гол зангилаа асуудал нь “яаж үр дүнтэй ашиглаж тавьсан зорилгодоо түргэн хүрэх вэ” гэдэгт байгаа юм. 

Монгол орон ХАЁТ авахгүй өөрөө л зүтгээд, хэзээ ч яахав нэг хөгжих л байлгүй гэсэн “пессимист”  хувилбарыг анхнаасаа сонгоогүй нь зөв байсан гэдэгт эргэлзэхгүй байна. 

Харин авсан зээл, тусламжаа тэр бүр бүрэн дүүрэн үр өгөөжтэй ашиглаж чадаагүй явдал байсан гэдэгт анхаарал хандуулж дүгнэлт хийх учиртай.

Их хурлын дэд дарга аа,

Эрхэм гишүүд ээ,


Өнгөрсөн хугацаанд буюу 1991-2002 оны хооронд ашигласан хөгжлийн албан ёсны тусламжийг бид юунд зориулсан, хэр зэрэг үр дүнтэй ашигласан бэ гэдэгт та бүхий анхаарлыг хандуулья

Өөрчлөлт шинэчлэл эхэлснээс хойшхи 13 жилд хандивлагчдаас ашигласан нийт ХАЁТ-ийг (зээл, тусламж, бүх хэлбэрийн төслийн, техникийн туслалцааны, санхүүгийн) нэгтгэн авч үзэхэд 2,4 тэрбум ам. доллар болж байна. 


Нийт ХАЁТ-ийн 52,0 хувийг буцалтгүй тусламж, 48,0 хувийг хөнгөлөлттэй зээл эзэлж байна.

Дээрх хугацаанд нийт 1,1 тэрбум ам.долларын хөнгөлөлттэй зээл авч ашигласан байна.Ашигласан хөнгөлөлттэй зээлийг төрөл хэлбэрээр нь авч үзвэл 81 хувь төслийн, 19 хувь нь санхүүгийн зээл байна. Нийт авч ашигласан хөнгөлөлттэй зээлийн 32 хувийг АХБ-наас, 21 хувийг Япон Улсаас, 16 хувийг Дэлхийн Банкнаас 31 хувийг бусад хандивлагч орон, олон улсын байгууллагаас авч ашиглажээ. Зээлийн 26 хувийг тээврийн салбарыг хөгжүүлэхэд, 10 хувийг эрчим хүчний салбарт, эдийн засгийн бүтцийн өөрчлөлтийг сайжруулахад 7 гаруй хувийг, санхүүгийн салбарыг хөгжүүлэхэд 6 хувийг, харилцаа холбоог хөгжүүлэхэд 5 орчим хувийг зарцуулсан байна.

1991-2002 оны хугацаанд нийт 1,3 тэрбум ам.долларын буцалтгүй тусламжийг авч ашигласнаас техникийн хамтын ажиллагааны тусламж 46 хувь, санхүүгийн буцалтгүй тусламж 27 хувь, төлбөрийн балансыг дэмжихэд 27 хувь байна. Нийт ашигласан тусламжийн 50 хувийг Япон улсын засгийн газраас, 11 хувийг АНУ-ын Засгийн газраас, 9 хувийг ХБНГУ-ын Засгийн газраас, 30 илүү хувийг бусад хандивлагч орон, олон улсын байгууллагаас тус тус авч ашиглажээ. Ашигласан тусламжийг салбараар нь авч үзвэл боловсролын чиглэлээр 18 хувийг, яаралтай тусламжийн хэлбэрээр 17 хувийг, эрчим хүчний чиглэлээр 10 хувийг, хөдөө аж ахуйг хөгжүүлэх чиглэлээр 9 хувийг, макро эдийн засгийн бүтцийн өөрчлөлтийн чиглэлээр 8 хувийг, тээврийн салбарыг хөгжүүлэх чиглэлээр 8 хувийг тус тус ашигласан байна. 

Монгол Улс өөрчлөлт, шинэчлэлийн замаар замнасан 10 гаруй жилд ашигласан ХАЁТ-ийн хэрэгцээ, шаардлага, зориулалт, ашиглалтын түвшин, цар хүрээ, хэрэгжилтийн байдал, шийдвэрлэсэн асуудал, баримталсан бодлогыг судалж үзэхэд хэд хэдэн үед хуваан үзэж болохоор харагдаж байна. 

 
1.Эдийн засгийн хямралыг гэтэлж, уналтыг зогсоосон үе (1990 – 1993)


Хуучин ЗХУ болон Эдийн засгийн харилцан туслалцах зөвлөл задарснаас хойш Монгол Улсад эдийн засгийн өөрчлөлт, шинэчлэл эрс түргэсч зах зээлийн харилцаанд шилжих шилжилт эрчимжсэн байна. Монголын ард түмний сонгон авсан ардчилсан өөрчлөлт шинэчлэлийн үйл явцтай зэрэгцэн эдийн засагт гүн хямрал бий болж уналт, ухралт гарсан.


Хүн амын өсөлт  шилжилт эхлэхийн өмнөх 10 жилд дунджаар 2,4 хувь байснаа 1991-1993 онд 1,4 хувь болтлоо буурчээ. Эдийн засгийн бодит өсөлт 7-8 хувь байсан бол мөн хугацаанд 9,2-9,5 хувиар буурч ДНБ 1989 оныхоос 22,3 хувиар багассан байлаа. 1992 онд инфляци 325 хувь, ажилгүйдэл 6,3 хувьд хүрчээ, улсын сан хөмрөг хоосорч, стратегийн гол нэрийн бараа материал, хүнсний бүтээгдэхүүний хомсдол бий болж улмаар монгол хүн физиологийн өлсгөлөнд нэрвэгдсэн байсан байна. 


Арилжааны банкны зээлийн жилийн хүү 360 хувьд хүрч, 1991-1992 онд гадаад валютын нөөц бид бүгдийн мэдэх тодорхой шалтгаанаар үндсэндээ шавхагдсан байлаа.   

Энэ хугацаанд нийт 375 сая ам.долларын зээлийг авч ашигласны 270 сая орчим нь хөнгөлөлтэй зээл, 110 гаруй сая ам.доллар нь хөнгөлөлттгүй, арилжааны зээл байжээ. 1991-1993 онуудад хөгжлийн албан ёсны тусламж нь эдийн засгийн уналтыг сааруулах, улмаар импортын барааны болон санхүүгийн эх үүсвэрийн хомсдлыг нөхөхөд голлон чиглэгдэж байжээ. Энэ үед ХАЁТ нь “гал унтраах, гол зогоох” зорилгоор ихэвчлэн ашиглагдсан байна гэдэг нь тодорхой байна. Нөхцөл байдал ноцтой хүндэрсэн гэдгээр шалтаглаж арилжааны зээл их хэмжээгээр авсан нь дараа, дараагийн засгийн газруудаа өрийн дарамтанд оруулж, улмаар эдийн засгийн хямралыг улам даамжруулсныг зөвтгөх аргагүй юм.   

Гэсэн хэдий ч энэ үеийн төгсгөл рүү эдийн засгийн уналт зогсох, хямрал арилах шинж тэмдэг бий болж эхэлсэн нь “шилжилтийн эхний цочрол - шок”-ийг гэтлэн давахад ХАЁТ чухал үүрэг гүйцэтгэсний илрэл гэж үзэж байна.  

 
2.Эдийн засгийн өсөлтийн суурийг тависан үе (1994 – 1999)

1994 оноос өмнөх гурван жилийн хугацаанд гарсан эдийн засгийн огцом уналт суларч өсөлт бий болох хандлага илэрч эхэлсэн байна. Энэ нь хэдийгээр нааштай уур амьсгал авч ирсэн ч шинээр бий болсон хувийн хэвшлийн чадавхи сул, цөөхөн тооны төрийн өмчит үйлдвэрийн газар арай ядан ажиллаж байсан зэргээс эдийн засаг бүхэлдээ хүнд хэвээр байлаа. 

Хямралын эрч хүч суларч эдийн засаг тогтворжихын хэрээр эдийн засгийн цаашдын өсөлтийн суурийг бүрдүүлж дэд бүтцийг хөгжүүлэхэд анхаарал илүүтэй хандуулж түлш, эрчим хүч, зам тээвэр холбооны салбарт ерөнхий төлөвлөгөө боловсруулж, түүнд тусгагдсан гол гол томоохон төслүүдийг хэрэгжүүлж эхэлсэн байна. Энэ асуудалд хандивлагчдын дэмжлэг, туслалцааг чиглүүлэн хамтран ажиллаж байлаа.

Энэ үед Засгийн газраас суурь үнийг чөлөөлж, төгрөгийг гадаад валюттай харьцах чөлөөт ханшийн тогтолцоонд шилжүүлж, инфляцийн өсөлтийг хязгаарлах хатуу хяналт тавьж, төрийн өмчийг хувьчлах замаар хувийн хэвшлийг хөгжүүлэх зэрэг эдийн засгийн бүтцийн өөрчлөлтийн эхний чухал алхамуудыг хийж байсан юм.

1994-1999 оны хугацаанд нийт 695 орчим сая ам.долларын ХАЁ-ны тусламж авч ашигласнаас 49 хувийг Япон Улсын Засгийн газраас, 10 хувийг АНУ-ын Засгийн газраас, 10 хувийг ХБНГУ-ын Засгийн газраас, НҮБ-аас 5 хувийг үлдсэн хувийг бусад хандивлагч орон, олон улсын байгууллагаас тус тус авч ашигласан байна. Буцалтгүй тусламжийн дийлэнх хэсэг нь хүний хөгжил, эрчим хүч, зам тээврийн салбарын судалгаа, яаралтай тусламж, макро эдийн засгийн бүтцийн өөрчлөлтөнд зарцуулсан байна.

Энэ хугацаанд авч ашигласан зээлийн бодлогод зарим өөрчлөлт гарсан бөгөөд тухайлбал, эдийн засгийн хямралыг зогсоон улмаар өсөлтийг дэмжихэд анхаарал хандуулж байсан байна. Гэхдээ олдож л байвал авч байх сэтгэлгээ илүү давамгайлж байсан нь алсдаа ноцтой байдал үүсгэжээ. Гадаад зээлийн ашиглалтын хэмжээг 1991-1993 оны хугацаатай харьцуулахад 67 хувиар  өсч 627  сая ам.долларт хүрсэн байна. Нийт ашигласан зээлийн дүнд төслийн зээлийн хэмжээ 79 хувь байгаа нь зээл, тусламжийн бүтцэд нааштай өөрчлөлт гарсны илрэл юм. Энэ үед авсан зээлүүдээс заримыг дурьдвал:

 
Төмөр замын тээврийг сэргээн засварлах, Улаанбаатар хотын Дулааны 4 дүгээр цахилгаан станцийг сэргээн засварлах, Багануур, Шивээ Овоогийн нүүрсний уурхайн төсөл, харилцаа холбоо, Дархан хотын дулааны хангамжийг сайжруулах, Улаанбаатар хотын нисэх буудлыг засварлах төсөл, замын төсөл, нүүрсний төслүүд хэрэгжиж эхэлсэн байна.  

Монгол Улсын ашигласан нийт зээлийн хэмжээ 1999 оны эцэст ДНБ-ний нэг жилийн хэмжээтэй тэнцдэг болсон байна. Энэ нь цаашид өрийн дарамтанд орсон улс болоход ойрхон байгаа талаар өгөгдсөн том дохио гэж үзэх ёстой. Зээл, тусламжийн бодлогоо нарийвчлан авч үзэх, өөрчлөх шаардлага тавигдаж байсан нь үүгээр илэрч байгаа юм. 

 
3.Хөгжлийн албан ёсны тусламжийн бодлогыг боловсронгуй болгох, ядуурлыг бууруулах үе (2000 оноос хойш)

2000 онд үйл ажиллагаагаа эхэлсэн Засгийн газар дээрх байдалд дүгнэлт хийж ДНБ-д эзлэх гадаад зээлийн хувийн жинг бууруулах, зээл, тусламжийг нэн тэргүүлэх зэргийн зорилтыг хэрэгжүүлэхэд авч ашиглах, ашиглалтын үр өгөөж, удирдлага, зохицуулалтыг сайжруулахад онцгой анхаарал тавин ажилласан юм. 

Монгол Улсын эдийн засгийг тогтворжуулах суурь нөхцлийг бий болгох, зах зээлийн баримжаатай зохистой тогтолцоог бүрдүүлэх үндсэн алхамуудыг эрчимтэй хийж эхэлсэн. Ийнхүү ахиц дэвшил гаргахад Засгийн газрын болон иргэний нийгмийн институцийн чадавхи, бүтэц, бие даасан байдлыг бэхжүүлэх шаардлагатай гэж үзэж тусламж, дэмжлэг үзүүлэх чиглэлд дараах салбаруудыг авч үзсэн юм. Эдгээр нь, институцийг бэхжүүлэх, хүний нөөцийн хөгжил, хууль, эрх зүйн шинэтгэл, хөдөөгийн хөгжил зэрэгт гол анхаарлаа хандуулсан. Хүн амын хот руу шилжин суурьших хөдөлгөөнийг багасгах, ядуурлыг бууруулах, ажлын байрыг нэмэгдүүлэх зэрэг асуудлуудад ч мөн хүчин чармайлт гаргах хэрэгцээтэй байсан. 

2000 оноос хойш 561 сая ам.долларын ХАЁТ-ийг авч ашигласан байна. Түүний 60 хувийг буюу 337 сая ам.долларыг буцалтгүй тусламжийн хэлбэрээр ашиглажээ. 

Энэ үе шатанд 254 сая ам.долларын хөнгөлөлттэй зээлийг хандивлагч орнуудаас авч ашиглаад байгаагаас төслийн зээл 192 сая ам.доллар буюу 76 хувийг эзэлж байна. Харин санхүүгийн зээл 48 сая ам.доллар буюу 19 хувийг, ОУВС-ийн зээл тусламж 5 хувь буюу 13 сая ам.доллар тус тус эзэлж байна. 

Бүтцийн өөрчлөлтийн хүрээнд Төрийн албаны шинэчлэлт, Засаглалын шинэтгэлийн хөтөлбөр, Төрийн захиргааны шинэтгэл, Монгол Улсын XXI зууны тогтвортой хөгжлийн хөтөлбөр, Сайн засаглал хөтөлбөр, Ядуурлыг бууруулах үндэсний хөтөлбөр, өрхийн амьжиргааны чадавхийг дэмжих үндэсний  хөтөлбөр, Санхүүгийн чадавхийг сайжруулах, Жижиг, дунд үйлдвэр, хувийн хэвшлийг дэмжих хөтөлбөр, үндэсний статистикийн газар, Татварын албыг бэхжүүлэх, Төрийн хянан шалгах хорооны чадавхийг сайжруулах зэрэг хөтөлбөр, арга хэмжээг хэрэгжүүлж байна.  

ХАЁТ-ийн шинж чанарыг авч үзвэл тэдгээрийн ихэнхийг гадаадаас авч буй бараа,  үйлчилгээнд зарцуулж байна. Энэ нь тийм ч муу үзүүлэлт биш юм. Өр өгөөжтэй ХАЁТ нь шууд зардлаасаа илүү нэмэгдэл өгөөж буй болгодог билээ. Жишээ нь, ХАЁТ-аар зам, гүүр баригдсан бол энэ нь хүмүүсийн зах зээл, нийгмийн үйлчилгээнд хүрэх, түүнээс хүртэх боломжийг нэмэгдүүлж, нийгэм бүлэг хүмүүст үзүүлэх өгөөж нь зам, гүүрийг барих өртгөөс их хол давсан байдаг гэж мэргэжлийн байгууллагууд дүгнэсэн байдаг юм.  

Эдийн засаг бараг бүхэлдээ хувьчлагдаж, хувийн бизнесүүд үр өгөөжтэй ажиллаж, бараа үйлчилгээний хангамж сайжирч, гадаадын хөрөнгө оруулалт нэмэгдэж, институционал орчин нөхцөл нь зах зээлд суурилсан эдийн засгийн хэрэгцээ шаардлагад нийцэх хандлагад орж байна.     

ХАЁТ үзүүлж хамтран ажиллагч-хандивлагчдын бүлэг бий болж, 10 удаа зөвлөлдөх уулзалт хийж тусламж дэмжлэгээ үзүүлсээр ирсэний үр дүнд Монгол Улс өнөөгийн түвшинд хүрч чадсан бөгөөд өөрчлөгдөн шинэчлэгдэж байгаа зах зээлийн эдийн засгийн харилцаатай, ардчилсан улс болсон байна гэж хандивлагчдын энэ удаагийн зөвлөлгөөнөөс үзсэн юм. 

Хандивлагчдын зөвлөлгөөн 1991-2003 оны хооронд 10 удаа болсноос эхний 7 удаагийн уулзалт нь монгол оронд тулгараад байсан нийгэм, эдийн засгийн асуудлуудыг яаралтай шийдэх, шилжилтийг түргэтгэхэд чиглэгдэж байсан юм. 

Энэ үед Монголыг дэмжигч хандивлагч орон, олон улсын байгууллагуудын уулзалт хэлбэрээр зохион байгуулагдаж байсан.

2001 оноос эхлэн Монгол Улсын Засгийн газрын үйл ажиллагаа, хичээл зүтгэлийг өндрөөр үнэлэн Монголд хандивлагчдын зөвлөлдөх уулзалт болгон агуулга хэлбэрийн хувьд өөрчлөн зохион байгуулсан. 

Энэ үеэс эхлэн Засгийн газрын оролцоо нэмэгдэж Хандивлагчдын зөвлөлдөх уулзалтыг хамтран даргалж, тодорхой асуудалд анхаарал төвлөрүүлэн зөвлөлддөг журамд шилжсэн юм. 


 Энэ ч утгаараа 2001 онд Парист болсон Монголд хандивлагчдын зөвлөлдөх VIII дахь уулзалт “Ядуурлыг бууруулахын төлөө хүчээ нэгтгэн ажиллая”, 2002 онд Улаанбаатарт болсон IX дахь уулзалт “Ядуурлыг бууруулах, эдийн засгийн өсөлтийн бодлогууд”, 2003 онд Токио хотод болсон Х дахь уулзалт “Эдийн засгийн өсөлтийг дэмжиж ядуурлыг бууруулах стратегийг хэрэгжүүлье” гэсэн асуудлуудад анхаарал төвлөрүүлэн зөвлөлдсөн юм.  


Монгол Улсын Засгийн газар, хандивлагч орон, олон улсын байгууллагууд, хувийн хэвшил, ТББ-ууд гэсэн олон талт оролцоотойгоор зөвлөлддөг хэлбэрт шилжлээ. 


2000 оноос хойшхи хугацаанд зохион байгуулагдсан зөвлөлдөх уулзалтууд, түүний арга хэлбэр тавьсан зорилт шийдвэрлэсэн асуудлууд нь олон талт хамтын ажиллагаа хөгжлийнхөө шинэ шатанд дэвшсэнийг, Засгийн газрын үүрэг роль ихээхэн өндөржсөнийг харуулж байна. Энэ хугацаанд ХАЁТ-ын бодлогод бүтцийн өөрчлөлт гарч нийт дүнд эзлэх тусламжийн хувийн жин нэмэгдсэн, нийгмийн салбарт ашигласан ХАЁТ-ын хувь хэмжээ өссөн зэрэг нь зөв хандлага гэж  Засгийн газар үзэж байна.

 
Их Хурлын эрхэм гишүүд ээ, 

 
Хөгжлийн албан ёсны тусламжийн үр өгөөжийг дээшлүүлэхэд чиглэгдсэн асуудлаар олон улсын түвшинд гарсан шинэ санаачлагуудын тухай товч дурдъя.


Өнөөдөр дэлхийн нийтийн хэмжээнд хандивлагч орон, олон улсын байгууллагууд 60 гаруй мянган зээл, тусламжийн хөтөлбөр, төслүүдийг санхүүжүүлэн хэрэгжүүлж байна. Хандивлагчдын албан ёсны тусламжийн хэмжээ нэмэгдэхийн хирээр хандивлагчдын төсөл, хөтөлбөр хэрэгжүүлэх үйл ажиллагаа, журам улам их нүсэр болж, энэ нь хөгжлийн төслийн үр өгөөжийг бууруулдаг болох нь мэдрэгдсээр байна. Тиймээс хөрөнгийг илүү үр ашигтай ашиглах ямар арга зам байж болох вэ гэдэг асуултыг хандивлагч орон, олон улсын байгууллагуудын анхаарлын төвд байна. 


Энэ тулгамдсан асуудлыг шийдвэрлэхийн тулд хоёр болон олон талын хандивлагчид түнш орнуудтайгаа хамтран үйл ажиллагааны бодлого, журам, заавар, практик үйл ажиллагааг уялдуулан зохицуулах, хандивлагчдын үзүүлж байгаа дэмжлэг туслалцааг тухайн улс орны ядуурлыг бууруулах стратегийн болон хөгжлийн бусад асуудлуудтай нягт уялдуулах нь зүйтэй гэж үзэж байгаа юм. Шинэчлэлийн энэхүү практик үйл ажиллагаа нь тухайн улс орны хөгжлийн стратеги, техникийн туслалцаа, бүс нутгийн болон дэлхийн нийтийн хөтөлбөр зэрэг өргөн хүрээтэй арга хэмжээг бүхэлд нь  хамарч эхэлсэн байна. 


Олон талт хөгжлийн гол банкуудын тэргүүнүүд, олон улсын болон хоёр талын байгууллагууд, хандивлагчид болон хүлээн авагч орнуудын төлөөлөгчид 2003 оны 2 дугаар сард Италийн Ром хотноо цугларч, уялдан зохицуулах асуудлаар дээд хэмжээний уулзалтыг зохион байгуулсан билээ. Тэд дахин 2005 оны эхээр уулзах бөгөөд түүний өмнө зээл, тусламжийн удирдлага, үр ашгийг дээшлүүлэх талаар тодорхой арга хэмжээг хэрэгжүүлсэн байхаар тохиролцжээ. 


Дээд хэмжээний уулзалтаас 1) уялдан зохицуулах үйл ажиллагааг улс орны онцлогыг харгалзан, хандивлагчдын зээл, тусламжийг хүлээн авагч орны хөгжлийн тэргүүлэх чиглэлтэй нэгтгэн уялдуулах, 2) зээл, тусламжийн талаар хандивлагчдын баримталдаг журам зааврыг оновчтой болгоход улс орнуудыг санаачлагатай оролцох хүчин чармайлтыг өргөжүүлэх, 3) уялдан зохицуулах үйл ажиллагаанд дэмжлэг үзүүлж байгаа байгууллагууд, улс орнуудын бодлого, журам, практикийг шинэчлэн өөрчлөх, 4) уялдан зохицуулах үйл ажиллагааны гол үндэс суурь болох хөгжлийн стратегуудыг тодорхойлон томьёолсон дэвшилттэй зарчим, стандартуудыг практикт хэрэгжүүлэх зэрэг асуудлуудыг тусгасан Ромын декларацийг батлан гаргажээ. 


Өнөөгийн байдлаар энэ асуудалд улс орнууд анхаарлаа хандуулж эхлээд байна. Уялдан зохицуулах асуудлын хүрээнд тухайн орны өөрий нь онцлог байдалд илүү нийцсэн, нэн тэргүүнд хэрэгжүүлэх шаардлагатай арга хэмжээг улс орон бүр тодорхойлно. Дэлхийн банкны болон бусад хандивлагчдын бодлого журмыг тухайн оронд албан хүчээр тулган шаардах зорилгогүй бөгөөд харин нэг талаас практикт сайн үр дүн үзүүлсэн, улмаар бусад хандивлагчид үзүүлж болохуйц, нөгөө талаас тухайн орны өөрий нь онцлогт тохирсон бодлого, журмыг боловсруулахад дэмжлэг үзүүлэх юм. 

Ингэхдээ:

· Ядуурлыг бууруулах стратегийн баримт бичиг болон улс оронд дэмжлэг үзүүлэх стратегийг харилцан уялдуулах,

· Зээлийн удирдлага зохион байгуулалт болон тайлагналт,

· Салбарын өргөн хүрээтэй чиг хандлагыг ашиглах замаар хөрөнгийг дайчлах,

· Аюулгүй байдлыг хангах талаар шинэчлэл хийх,

· Аудитын шинэчлэл зэрэг асуудлуудыг уялдан зохицуулахад анхаарч, ихээхэн уян хатан хандах зорилго тавьж байна. 


Энэхүү олон улсын санаачлагад нэгдэн Монгол Улсын Засгийн газар ХАЁТ-ийн зохицуулалт болон удирдлагын хүрээнд зарим тодорхой арга хэмжээнүүдийг хэрэгжүүлж эхлээд байна

1. Тогтвортой институци бий болгох хүрээнд: Санхүү, эдийн засгийн яамны чиг үүрэг эрхлэх асуудлын хүрээнд зээл, тусламжийг зохицуулах асуудлыг төвлөрүүлсэн.

2. Зохицуулах механизм бүрдүүлэх ажлын хүрээнд: Засгийн газрын тухай хуульд өөрчлөлт оруулж Гадаадын зээл, тусламжийг зохицуулах зөвлөл, түүний бүрэлдэхүүн, эрхлэх асуудлын хүрээг шинэчилсэн.

3. Хууль эрх зүйн орчин бүрдүүлэх ажлын хүрээнд: Гадаадын зээл, тусламжийг зохицуулах тухай хуулийг УИХ-аар батлуулан мөрдүүлж эхэлсэн. 

4. Мэдээлэл солилцоо, зохицуулалтыг сайжруулах ажлын хүрээнд: Монгол Улсын Засгийн газрын олон улсын банк санхүүгийн байгууллага, хандивлагч орнуудаас авсан зээл, тусламжийн статистик мэдээллийн бааз бүрдүүлж “Гадаадын зээл, тусламжийн нэгдсэн мэдээллийн систем”-ийг байгуулах ажлыг хийгээд байна.
 
Токио хотноо хуралдсан Монголд хандивлагчдын 10 дахь удаагийн зөвлөлгөөний талаар мөн ойрын үед энэ зөвлөлгөөний шийдвэрийг хэрэгжүүлэхэд анхаарах асуудлын талаар та бүхэнд товч мэдээлэл хийлээ.

 
Анхаарал тавьсанд баярлалаа. 


Ж.Бямбадорж:
-Улаан сайдад баярлалаа. Өнөөдрийн мэдээлэлтэй холбогдуулж асуух асуулттай гишүүд нэрээ ирүүлээд байна. Өнөөдрийн Засгийн газрын мэдээллийн цагийг сонсоход Батбаяр-Нийгмийн хамгаалал хөдөлмөрийн сайд, Эрдэнэсүрэн-БСШУ-ны дэд сайд, Удвал-Эрүүл мэндийн дэд сайд, Уламбаяр-Дэд бүтцийн дэд сайд, Мөнх-Оргил-Хууль зүйн дэд сайд, Занданшатар-ХХАА-н дэд сайд, Амарсайхан-Санхүү, эдийн засгийн яамны газрын дарга, Ганболд-СЭЗЯ-ны газрын дарга, Жаргалсайхан мөн яамны газрын дарга. Ийм улсууд байна.


Р.Содхүү:
-Өнөөдрийн хийж байгаа Улаан сайдын мэдээлэлтэй холбогдуулан хоёр зүйлийг асууя гэж бодсон юм. Нэгдүгээрт, гадаадын зээл, тусламж үзүүлж байгаа байгууллагуудаас авч байгаа хөнгөлөлттэй зээлийн хүрээнд манай Санхү, эдийн засгийн яам, Монголбанк дамжуулан зээлдүүлэх үүрэг хүлээж байгаа. Шинэ хуулийн дагуу гадаадын зээл тусламжийг ашиглахтай холбогдсон шинэ хууль гарч, энэний дагуу гадаадтай эдийн засгаар харилцах төв байгууллага маань Санхүү, эдийн засгийн яам болж, бид нар хуулийн хүрээнд үйл ажиллагаагаа явуулж эхэлсэн. Энэ хүрээнд дамжуулан зээлдүүлэх үйл ажиллагаа, мөн дамжуулан зээлдүүлж байгаа гадаадын хөнгөлөлттэй зээлийн хүү, тодорхой салбар чиглэлүүддээ банкаар дамжуулж явагдаад байгаа, арилжааны банкуудаар. Энэ талаар бас тодруулж ганц зүйлийг тодруулж, энэ ямархуу хэмжээнд явагдаж байна, энэ олгогдож байгаа зээлүүд банкаар дамжуулахдаа хэдэн хувийн хүүтэйгээр, сардаа жилдээ хэдэн хувийн хүүтэй энэ дамжуулан зээлдүүлж байгаа хөнгөлөлттэй зээлүүд яг жинхэнэ салбарууддаа очиж байна, энэ талаар бас тодруулж өгөөчээ гэж ингэж бодож байна. Зээлийн талаар.


Хоёрдахь асуудал, тусламжийн тухай асуудал байгаа. Энэ тусламжин дээр заримдаа учир битүүлэг, зарим зүйлийн учрыг олохгүй байгаа. Тусламжаар их л, бараг 46 хувь гэдэг чинь их өндөр хувь л даа. Нийт авсан тусламжийн. Энэ тусламж гэдэг нэр ямар учиртай юм, би заримыг нь ойлгохоо больсон. Жишээлбэл, АНУ-аас Монголд үзүүлж байгаа улаан буудайн тусламжийг бид 3 дахь удаагаа авч байгаа. Тэгээд энд хүрч ирээд тусламж гэж ирчихээд, тэгээд АНУ ч байдаг юмуу, ямар улсын байгууллагыг мэдэхгүй Мексикор гэж компаниар дамжаад дэлхийн улаан буудайны дундаж үнээс дээгүүр үнээр худалддаг. Тусламж гэдэг нэр чинь тодорхой хэмжээнд манайд импортын чиглэлтэй үйл ажиллагаа явуулах чиглэлтэй аж ахуйн бизнесийн үйл ажиллагаа заримдаа явагдаад байна уу гэж заримдаа би боддог юм.


Тийм учраас энэ тусламж гэдэг юмны учрыг буцалтгүй тусламж. Буцалтгүй тусламж гэж байдаг бол яахав тэр худалддаг юм байж, буцалтгүй тусламжийн хөрөнгө нь хаашаа ордог юм. Манайд тодорхой хэмжээний юмны эх үүсвэр болж ашиглагддаг байна уу? эсвэл тусламж нэрээр орж ирээд бизнес хийх боломжтой, бизнесийн байгууллагуудыг дэмждэг үйл ажиллагаа байна уу, би ганцхан байгууллагын жишээ хэлж байна. Гадаад харилцааны яам, АНУ-ын элчин сайд хүртэл энд оролцдог юм байна лээ, би их сонирхож байгаа юм. Манай зарим гурилын үйлдвэрүүдийн удирдлагыг Мексикор компани, мөн АНУ-ын элчин сайд шүүхэд өгсөн байгаа, мөнгөө төлсөнгүй гэж. Энэ тусламж гэж орж ирчихээд ийм байдлаар үйл ажиллагаа явуулаад байгаа энэ ямар байгууллагууд байдаг юм бэ? энэ тусламж гэдэг үгийн цаана юу байна, энийг бас нэг тодруулж хэлээчээ, бусад мэдээллүүдийг сонслоо. Тун сайн мэдээлэл боллоо гэж бодож байна. Энэ хоёрт хариулт өгөөч.


Ч.Улаан:
-Засгийн газар өөрийнхөө нэр дээр авсан гадаадын хөнгөлөлттэй зээлийг, түүнийг хэрэгжүүлэгч байгууллагуудад нь дамжуулан зээлдүүлэх зарчмаар ажиллаж байгаа. Ер нь 1990-ээд оноос хойш авсан нийт зээлийг нэгдсэн мэдээллийн баазад оруулж бүх зээлийн гэрээг дамжуулан зээлдүүлэх гэрээг нь байгуулах, тодорхой эзэнтэй болгох чиглэлээр өнгөрсөн хугацаанд нэлээд хөөцөлдөж ажиллалаа, одоо эзэнгүй зээлийн асуудал үндсэндээ цэгцлэгдсэн. Өмнөх жилүүдэд нэлээд замбараагүй байдал байсныг та бүхэн мэдэж байгаа. Одоо бид нар дамжуулан зээлдүүлэх гэрээг байгуулахдаа тэр зээлийг эргэн төлөх эрсдэл хариуцлагыг нь тухайн зээлийг ашиглагч байгууллагуудад нь хариуцуулах зарчмыг хатуу барьж байгаа юм.


Үүнээсээ шалтгаалаад тухайн зээлийг үйлчлэх зардал, түүнийг эргэн төлөхөд гарч болзошгүй эрсдлийг нөхөх боломжийг харгалзан үзэж дамжуулан зээлдүүлэх зээлийн хүүг тодорхойлж байгаа. Зээлийн хүү бол зээлийн төрөл тус бүрээр зорилт агуулгаас нь хамааран ялгавартайгаар тогтоогдож байгаа ийм журамтай байгаа юм.


Тусламж өнөөдөр олгогдож байгаа тусламж нэлээд олон төрөл хэлбэрээр олгогдож байгаа, гадаадын зээл тусламжийг зохицуулах тухай хуулийн дагуу Засгийн газрын нэр дээр авагдсан ийм зээлийг л Санхүү,эдийн засгийн яам, Засгийн газар хяналтандаа авч түүний ашиглалт, зохицуулалтанд тодорхой бодлоготойгоор хандаж уялдуулан зохицуулах ийм үүрэг хүлээж байгаа. Ингэхдээ тусламж олгож байгаа байгууллага, улс орны өөрсдийнх нь дотоод журам, дүрмээс хамаараад бас ялгавартай журмууд хэрэгжиж байгаа. Зарим тусламж бол эргэлт буцалтгүйгээр хэрэгжиж байгаа байгууллагадаа шууд олгогдож байна. Зарим тусламж бол ялангуяа энэ төслийн хэлбэрийн, эсвэл төслийн бус тусламжууд бол эргээд заавал сан бүрдүүлэх, ингэснээр Монгол улсын эдийн засгийн хүндрэл бэрхшээлийг арилгахад тогтвортой эх үүсвэр бий болгоход чиглэгдсэн хэлбэрээр ашиглагдаж байна.


Энэ дээр голдуу Япон улсын Засгийн газраас олгогдож байгаа буцалтгүй тусламжууд бол, төслийн бус буцалтгүй тусламжууд бол ийм сан байгуулж, тэр сангаараа эргэж эдийн засагт бий болсон хүндрэлтэй асуудлыг шийдэхэд тусламж олгосон Засгийн газар, тусламжийг хэрэгжүүлсэн Засгийн газар бодлогоо уялдуулах үндсэн дээр хэрэгжүүлдэг ийм журамтай.


АНУ-аас олгогдож байгаа тусламж бол бас өөрийн гэсэн тодорхой журам байдаг, энэ журмын дагуу хүнсний бараа товарын хомсдолыг арилгах зорилгоор улаан буудайн хүнсний бүтээгдэхүүн нийлүүлж байгаа. Ингэхдээ харин тухайн орны зах зээлийн үнээр нь борлуулж, түүнээс бий болсон сан, өртгөөр сан байгуулж, тэр санг улс орны тулгамдсан хэрэгцээтэй асуудлыг хэрэгжүүлэхэд төсөл хэлбэрийн арга хэмжээг санхүүжүүлэхэд зориулдаг, ингэхдээ бол тэр АНУ-ын элчин сайдын яам тодорхой үүрэгтэйгээр энд оролцдог ийм нөхцөлтэй, гэрээтэйгээр олгогддог тусламж байгаа юм. 


Өмнөх жилүүдэд энэ тусламжийг бас зохисгүй ашигласан, хууль бус үйл явдал гарсан, үрэгдүүлсэн гэдэг ийм факт баримт илэрсэн, энэ бол манай Их Хурал, Засгийн газраас өмнөх үеийн баримт л даа. Энэ дээр үндэслээд энэ тусламжийн бараанд хууль бусаар хандсан, түүнийг үрэн таран хийсэн улсуудтай хариуцлагатай тооцохыг АНУ-ын Засгийн газар шаардсан, ингээд тэр буруутай хүмүүсийг нь бас шүүхийн байгууллагаар дамжуулж хариуцлага хүлээлгэсэн ийм явдал бий. Ер нь цаашдаа энэ тусламжийг аль болохоор бүртгэл тооцоотой, хоёр талын нягт уялдуулсан бодлогын үндсэн дээр хяналттайгаар, тэгээд үр дүнтэй ашиглах зарчмыг хуулийнхаа дагуу барьж ажиллах ийм учиртай юм.


Манай энэ хуралд мөн Токио хотноо хуралдсан хандивлагчдын 10-р зөвлөлгөөнд Засгийн газрын төлөөлж оролцсон төлөөлөгчид бас энд оролцсон байгаа, эдгээр улсууд мааньа суултанд хариулан, тодорхой зүйлийг нэмж тайлбарлах юм.


Ж.Бямбадорж:
-Содхүү гишүүний асуултан дээр ярихад би бас Америкийн ажил хэрэгч хүмүүс, Элчин сайдын яамныхан, Элчин сайд ер нь энэ улаан буудайн санг буруу зарцуулсан, энийг шүүх шийдвэрлэснийг маш шударга бус болсон гэж үздэг юм байна лээ шүү, Монгол улсад хахууль байна гэдгийг ерөөсөө энүүгээр л яриад байгаа юм байна лээ, гол жишээний нэгэнд энийг л дурьдаад байгаа. Өөрөөр хэлбэл улаан буудайны санд байгаа юмыг зөвшөөрөлгүй авсан, зөвшөөрөлгүй хэдэн жил эргүүлсэн, энийг шүүхэд өгөхөөр зэрэг шүүх бол ерөөсөө авч үзээгүй. Тэр ч яахав манай шүүх бол авч үзээгүй ч биш хөнгөн, тэнсэн харгалзах гэлүү дээ тиймэрхүү. Америкт бол тийм ял гэж бараг байдаггүй л юм байна л даа. Тэрнийг бараг шүүх хавтгайруулж орхилоо гэсэн яриа байнга байдаг. Би бол энэ нэлээн олон өндөр албаны хүмүүстэй уулзахад энийг байнга жишээ нь дурьдаж ярьж байгаа шүү.


Тийм учраас зээл тусламжаа авахад тухайн орнуудтай байгуулсан гэрээгээ Монголын тал сайн барьж ажиллахгүй бол эргээд ийм асуудалд орно. Улаан буудайн сангийн энэ зөрчил бол түрүүчийн 4 жид гарсан гэдгийг сая Улаан сайд хэллээ, ийм учиртай шүү.


Ч.Раднаа:
-Хандивлагчдын зөвлөлгөөнийг сайн зохион байгуулж, сайн зохион байгуулалттай явагджээ. Ер нь өнөөгийн Монгол улсын явуулж байгаа эдийн засгийн бодлогыг сайн явуулж байна гэж ингэж дүгнэгдсэн юм байна. Олон улсын хэмжээнд ингэж дүгнэгдэнэ гэдэг бол сайн хэрэг юм. Эдийн засгийн хямрал буурч, макро түвшиний суурь үзүүлэлтүүд сайжирч байгааг Монгол улсыг олон улсын хэмжээнд хүлээн зөвшөөрч байна гэдэг бол сайшаалтай, сайн үйл ажиллагаа явуулж байгаа юм байна гэж ингэж ойлгож байгаа.


Зээлийн дарамтыг ч гэсэн өнгөрсөн 3, 4 жилийн хугацаанд 10-аад хувиар, дотоодын нийт бүтээгдэхүүнд эзлэх хувийг 10-аад хувиар бууруулна гэдэг бол маш их хүчин чармайлт гаргасан, эдийн засгийн сайн үзүүлэлт болжээ. Ингэж үзээд би нэг зүйлийг тодруулж асууя. Төслийн зээлийн талаар юм. Сая Содхүү гишүүн басасуулаа. Энийг би жаахан тодруулчихмаар байна. Энэ төслийн зээлийг дамжиж байгаа үе шатыг жаахан цөөрүүлэх боломж байхгүй юу. Энэ дээр Азийн хөгжлийн банкнаас Санхүү, эдийн засгийн яам, Санхүү, эдийн засгийн яамнаас Монголбанкинд, Монголбанкнаас арилжааны банкинд, Арилжааны банкнаас зээлдэгчид ингэж очдог юм байна. Энэ үе шатуудыг ганц хоёрыг нь цөөрүүлээд очвол тэр, очихгүй нь буурах боломж байна гэж үзээд байгаа юм. Баруун аймгуудад хэрэгжүүлж байгаа ХАА-г хөгжүүлэх зээлийн ашиглалтын байдлыг би хавар, өнгөрсөн хавар очиж шалгаж, Их Хурлын даалгавраар үзсэн. Тэгэхэд л тийм л юм ажиглагдаад байгаа юм.


Азийн хөгжлийн банкнаас авсан зээл нэлээд өсөөд эцсийнхээ хэрэглэгчид хүрдэг ийм юм байгаа юм. Энэ дээр шат дамжлагыг нь багасгах, эцэстээ хэрэглэгчдээ хүрэх хувь хэмжээг нь бууруулах талын арга хэмжээ байж болох уу, энэ дээр яаж ажиллавал болох вэ гэсэн ийм асуулт байна.


Ч.Улаан:
-Манай нөхдүүд бас нэмнэ байхаа. Ер нь энэ хөнгөлөлттэй зээлийг дамжуулан зээлдүүлж байгаа үе шатыг аль болохоор цөөн байлгах энэ асуудал туйлын зүйтэй асуудал л даа. Бид ер нь шинэ хуулийн агуулга ч ийм байгаа, тийм учраас цаашдаа аль болохоор дамжуулан зээлдүүлэх үе шат цөөхөн байх, ингэснээрээ тэр дамжин зээлдэж очиж байгаа зээлийн хүү буурах нөхцлийг бий болгоход онцгой анхаарал хандуулж ажиллах юм. Өмнө нь Засгийн газар энэ зээлийг үйлчлэх, түүний эргэн төлөгдөх эрсдэлийг аль болохоор шууд өөр дээрээ хариуцахгүй байх зорилгоор бас тохиролцсон байгууллагуудад дамжуулан зээлдүүлж голдуу банкны системээр дамжуулан хэрэгжүүлж эхэлсэн л дээ. Энэ нь тэдгээрийн бий болсон бэлэн бүтцийг ашиглах, зээл хэрэгжүүлэхтэй холбоотойгоор шинэ бүтэц зохион байгуулалт, зардал чирэгдэл гаргахгүй байх зорилгыг барьж байсан юм.


Цаашдаа энийг бууруулах бодлогыг үе шаттайгаар хэрэгжүүлнэ гэдгийг зориуд цохон тэмдэглэе.


Н.Ганбямба:
-Дамжуулан зээлдүүлэхийг сая асуулт гарчихсан учраас би давхардуулахгүй. Энэ хандивлагчдын зээл тусламжаар орж ирж байгаа нийгмийн хамгааллын салбарт хэрэгжүүлж байгаа энэ арга хэмжээнүүдийг банкаар дамжуулахгүйгээр олох арга байдаг уу?


Хоёрдугаарт, зээл тусламжаар орж ирж байгаа төслүүдээс ажлын байрыг нэмэгдүүлэх талаар хэрхэн ямар ажлууд зохиогдож үр дүнд хүрч байна вэ? 


Мөн ямар ч байсан амь тариа хийх гэж нэрлэдэг, гал унтраах арга хэмжээнд лав Монгол улс зээл тусламж шаардлагагүй болжээ гэдгийг саяны хандивлагчдын зөвлөлгөөнөөс дүгнэсэн юм байна. Ингээд цаашдаа хандивлагчдад манайхаас хандах хандлага эрс өөрчлөгджээ гэж үзэж болох уу? Энийг бас тодруулж хэлэх биз дээ.


Ер нь дотоодын нийт бүтээгдэхүүний 100 хувьтай тэнцэх тийм зээл тусламж бид өнгөрсөн 2000 оны сонгуулиар хүлээж байсан бол одоо 2000 оны сонгуулиас хойш энэ зээлүүдээ төлөөд эхэлжээ. Төлөөд эхлээд явж байна. Тэгээд одоо бид энэ талаар бас нэлээн амжилт олж байна. Зээл авч байгаа ч гэсэн эргүүлж төлдөг асуудал 2000 оноос хойш Монгол улсад эдийн засгийн салбарт шинэ үзэгдэл гарч ирсэн. Одоо харин цаашдаа бид дотоодын нийт бүтээгдэхүүний 60 хувь хүртэл энэ зээл тусламжаа төлөх ямар тооцоо хэдэн онд энэ хэмжээнд хүртэл төлөх вэ гэсэн ямар тооцоо байна вэ?


Саяны мэдээлэл харин их цэгцтэй, он оноор хайрцаглаад үе шатлаад сайхан мэдээлэл болжээ. Нэлээн эмх цэгцтэй, логиктой болжээ гэж үзэж байгаа юм. Саяхан Хэнтий аймагт Ардчилсан намын лидер явж уулзалт хийхдээ 2000 оноос хойш эдийн засгийн өсөлт буурч байна гэж тайлбарласан байгаа юм. Тэрний өмнө 1996 оноос 2000 оны хооронд жил дараалан 4 хувиар өсч байна гээд ингээд олны өмнө хэлчихсэн нэг ийм тоо байх юм, энэ тоотой Засгийн газрын гишүүний хувьд ямар байр суурь нэгдэж байна вэ? энэ тоог хэрхэн авч үзэж байна вэ?


Х.Амарсайхан:
-Сүүлийн 2000 оноос хойш бид нар нийгмийн дэд бүтцийг хөгжүүлэхэд нэлээн хэдэн гаднын хөнгөлөлттэй зайлшгүй шаардлагатай зээлийг авч ашиглаж байгаа, энэ бол боловсрол, эрүүл мэнд, нийгмийн хамгааллын талаар хэрэгжүүлж байгаа. Үнэхээр хэрэгжүүлж байгаа зээлүүдийг зайлшгүй банкаар хэрэгжүүлэхээс өөр арга байхгүй гэдэг нь амьдрал дээр харагдаад байгаа юм. Хэрэв энийг банкаар бус өөр замаар шилжүүлж хэрэгжүүлнэ гэх юм бол тодорхой ажлын хэсэг байгуулагдана, нэгж байгуулагдана, аппарат нэмэгдэнэ, тэрэн дээрээ зардал их гарна. Мөн хэрэгжүүлэх төсөл банктай харьцах болно, гүйлгээ хийх болно, гаргасан мөнгийг хаана хадгалах вэ гээд нэлээн дагавар хүндрэлтэй асуудлууд их гарах учраас зайлшгүй биднээс зах зээлийнхээ журмын дагуу банк санхүүгийнхээ системийг бэхжүүлж, тэр давхцсан системийнхээ дагуу хөгжүүлэхээс өөр аргагүй байгаа.


Гэхдээ энэ нь цаашдаа дандаа өндөр хүүтэй дамжуулагдаад энүүгээрээ байгаад байхгүй, энэ нь манай зах зээлийн эдийн засаг сайжрах тухай хэрэгжүүлэхэд үйл ажиллагаанаасаа шалтгаалаад зардал нь багасаад ирэхээр аяндаа хүү, хэрэгжүүлж байгаа зардал нь давхар багасаад явах юмаа гэдгийг хэлмээр байна.


Ши.Батбаяр:
-Ганбямба гишүүний хоёр асуулт хоорондоо холбоотой асуудал байна л даа. Ерөөсөө Азийн хөгжлийн банкнаас авч байгаа нийгмийн хамгааллын салбарын зээлийн дотор бид анхнаасаа яриад ажлын шууд явуулах асуудлыг нэг их дэмждэггүй юм байна лээ, Засгийн газар бол ажлын байрыг шууд зээлийн хөрөнгөөр, Засгийн газрын хөрөнгөөр шууд байгуулах асуудал бол оновчтой бишээ. Тийм учраас чадавхи бий болгох, ядуурал, ажилгүй хүмүүсийн мэргэжлийг дээшлүүлэх тийм мэргэжил сургалтын төвүүдийг байгуулах, цаашлаад инкупатор, бизнес, тийм төвүүдийг байгуулах асуудал дээр анхаар гэсэн. Тэрнийг ч бас авсан. Банк бус байгууллагаар юмуу, одоо ухаандаа ядуурлыг бууруулах, өрхийн амьжиргааны чадавхийг нэмэгдүүлэх, өөрийнхөө системээр, Дэлхийн банкны зээлээр хуваарилах явдал явж байгаа л даа. Энийг ашиглаж манай хөдөлмөр эрхлэлтийн албадын шугамаар энэ асуудлыг дахин нэг авч үзье гэж Засгийн газар ярьсан. Их Хурлын гишүүд, Ганбямба гишүүн энэ асуудлаар удаа дараа асуудал тавьж байгаа, бид хуулинд жаахан боогдож байгаа явдал байна. 


Ядуурлыг бууруулах, өрхийн амьжиргааны чадавхийг дэмжих төсөл буюу ядуурлыг бууруулах талаар жижиг зээлийг тэр шугамаар бас өгч болж байгаа. Энийг цаашдаа түргэн нэг тийш нь шийдэх хэрэгтэй юмаа гэсэн дээр санал нэг байна.


Ч.Улаан:
-3-р асуудал зээлийн дотоодын нийт бүтээгдэхүүнд эзлэх хувь хэмжээ буурч байгаа нь зүйтэй эхлэл юм. Хэзээ энэ маань 60 хүртэл буурч болох болоо гэсэн ийм асуудал асуусан л даа. Тэгэхээр үнэхээр 2000 оноос хойш 90-ээд оны эхээр авч ашигласан хөнгөлөлттэй зээлүүдийн төлбөр эхэлсэн байгаа. Хөнгөлөлттэй эхний 10 жилийн хугацаа дуусаад төлбөр эхэлсэн учраас төсөв дээр бас тодорхой хэмжээний ачаалал ирсэн л дээ. 2000 оноос өмнө 1999 оны байдлаар ашигласан зээлийн үлдэгдэл, дотоодын нийт бүтээгдэхүүний хэмжээтэй тэнцсэн ийм дүн гарсан. Үүнээс хойш энэ зээлийн эзлэх хувийн жинг бууруулах зайлшгүй шаардлага бий болсон учраас бодлого бүхэлдээ үүнд чиглэгдсэн юм.


Өнөөдрийн байдлаар 90 орчим хувьтай байна. Бидний хийсэн тооцоо, авч ашигласан зээлийн үйлчилгээний графикаас нарийвчлан авч үзвэл 2015 оны түвшинд 70 орчим хувьтай байх ийм бололцоотой тооцоо гарч байна. 2008 онд бол харьцангуйгаар ачаалал нэлээд өндөр байх ийм байдал байна. Тийм учраас зээлийн ашиглалтыг сайжруулах, эдийн засгийн өсөлтийг нэмэгдүүлэх, зээлийн үйлчилгээг жил жилд нь хийж барагдуулж явах асуудал бол цаашдаа зээлийн үйлчилгээний нэмэлт дарамтанд орохгүй байх үндсэн арга зам гэж бид нар үзэж байгаа юм.

 
А.Базархүү:
-2, 3 асуулт байна. Мэдээлэл материал аятайхан материал тараагдсан байна. Энэ дээр Монгол улсын зээл тусламжийн удирдлага, мэдээллийн систем тогтож хэвшсэн байна гэсэн ойлгоц надад төрж байна, энэ их чухал юм. Илтгэлтэй холбогдуулаад асуухад зээлийн дарамт гэсэн ойлголт байгаад байгаа юм. Зээлийн өрийн дарамт гэсэн ойлгоц байгаа юм. Тэгэхээр бид нар энэ зээлийн дарамт гэдэг агуулгаар нь авч үзээд 40 жилийн хугацаанд авч байгаа зээлийг тухайн нэг оны дотоодын нийт бүтээгдэхүүнтэй харьцуулж өөрсдөө дүгнэлт хийж тэрнээсээ эдийн засгийн аюулгүй байдал гэж ярьдагийг би хүлээн зөвшөөрдөггүй.


Яагаад гэхээр бэсрэг, бага эдийн засагтай орон Монгол улс хөгжье гэвэл гаднын зээл тусламжгүйгээр нэг хэсэгтэй явахгүй, өөрсдөө зохиомол ийм дүгнэлт хийгээд байгаа юм биш үү, энэ дээр Сангийн яам юу гэж үзэж байна вэ? Зээлийн өрийн дарамтын тухай бид ярих ёстой, зээлийн тухай биш. Зээл өр болоогүй байх үедээ санхүүгийн нэмэгдэл эх үүсвэрийн тухай асуудал. Ийм олон улсын методик байна уу? зээлийн өрийн дарамт руу авч үздэг гэсэн нэг асуулт байна. Ер нь цаашдаа ивээн тэтгэгч орнуудын хэлбэр, бодлого чиглэлээ өөрлөх. Өөрөөр хэлбэл голдуу хоёр талын чиглэл рүү явж эхлэе. Энэнд Санхүү, эдийн засгийн яам бодлого арга хэлбэрийн хувьд юу бодож байнав, бэлэн байна уу? бэлтгэж байна уу гэдэг тухай асуудал байгаа юм.


Яагаад гэхээр томоохон объектын асуудлыг бид хоёр талын зээлийн хэлэлцээр лүү оруулах шаардлага аяндаа гарна. Таван толгой ч гэж хэлнэ үү, Оюу толгой ч гэж хэлнэ үү, хөрөнгө татах шаардлагатай юу? шаардлагатай. Тэрний төрийн ачааллын бус хэлбэрээр хөрөнгө оруулах ямар арга механизмыг хийж байна вэ? Засгийн газар яаж энд дэмжлэг үзүүлэх ёстой юм. Өөрөөр хэлбэл хувийн хэвшлээр гадаадын ч бай, дотоодын ч бай, гаднаас орж ирэх томоохон хөрөнгө оруулалтын асуудал дээр Засгийн газар яаж дэмжлэг үзүүлэх ямар арга механизм өөрсдөө бодож байна вэ? энэ бол цаашдаа зайлшгүй гарна.


Тийм учраас хөрөнгө оруулалтын объектоо зөв сонгох, хөрөнгийг татах бодлого, арга хэлбэр өөрчлөгдөхөөс өөр аргагүй байдалд орж байгаа юм. Би дахин хэлэхэд ивээн тэтгэгч орнууд удаан хугацаанд одооны энэ 10 дахь зөвлөлгөөн боллоо, энэ хэлбэрээр нэг их удаан явахгүй. Тодорхой объект, тодорхой орны хүрээнд асуудал яригддаг болж эхлэнэ. Тэгэхээр бидний эдийн засгийн геополитикийн асуудалтайгаа ч хүртэл хэнтэй ямар асуудлыг хэзээнээс эхэлж ярих юм гэдэг бодлого өнөөдөр хүртэл ажиллаж байх ёстой гэж ингэж ойлгож байгаа юм.
Энэ хэтэд Засгийн газар, Санхүү, эдийн засгийн яам бодлогын хүрээнд ямар чиглэлтэй байгаа вэ гэдэг дээр хариулт сонсоё гэж бодож байна.


Ч.Улаан:
-Энэ бодлогын маш нухацтай авч үзэх ёстой асуудлыг хөндөж байна. Би санал бүрэн нэг байна. Өнөөдөр манай нийгэмд зээлийн дарамт нэмэгдлээ, энэ маань болгоомжлох түвшинд хүрлээ гэсэн нэг ойлголт яваад байгаа юм. Тэгэхээр энийг би бас шууд утгаар нь хүлээн зөвшөөрдөггүй л дээ, өнөөдөр зээлийн хэмжээ нэмэгдэж байгаа нь үнэн, энэ маань бидэнд сэрэмжлүүлэх дохиоллыг өгч байгаа, тэр дохиоллоос бид дүгнэлт хийх учиртай,  яг өнөөдөр зээлийн өрийн дарамт Монгол улсад бий болоогүй, яагаад гэвэл жилдээ төлөгдөж байгаа зээлийн өрийн хэмжээ бол экспортонд харьцуулахад ч дотоодын нийт бүтээгдэхүүнд харьцуулахад ч энэ бол тийм их өндөр хэмжээнд биш байгаа шүү дээ, та бүхэн мэдэж байгаа, жил жилийн төсөв баталж өгч байна, 30-35 сая долларын зээл л жилдээ төлж байна, жилийн экспортын хэмжээ 600 сая доллар гэх юм бол энэ маань тийм их дарамт өнөөдөр үүсээгүй байгаа, ойрын 10, 15 жилд ийм дарамт үүсэхээргүй байдал, судалгаа бидэнд байгаа.


Гэхдээ бид нар нийт зээлийн хэмжээ өсч байгаагаас бас санаа авч зээлийн үйлчилгээг цаг тухайд нь хийж байх, зээлийг оновчтой үр дүнтэй ашиглаж байх асуудалд анхаарах ёстой гэдэг үүднээс нь энэ асуудалд хандаж байгаа юм. Зээл бүхэн өнөөдөр өрийн дарамт үүсгэхгүй байгаа шүү дээ. Хэрвээ зээлийг графикт хугацаанд нь үйлчлээд жил жилийнх нь төлбөрийг хийгээд явах юм бол энэ бол өр биш, өрийн дарамт үүсгэхгүй байгаа энэ горимоор нь цаашид нь авч явах юм бол манай эдийн засагт харин энэ зээл маань эргээд эдийн засгийн чадавхийг бэхжүүлэх, өсөлтийг нэмэгдүүлэх чухал эх үүсвэр болж байгаа гэдэг агуулгаар асуудалд хандах нь зүйтэй гэдэг дээр би санал бүрэн нэг байна.


Ер нь цаашдаа хөгжлийн албан ёсны тусламжийн хэлбэр хэмжээ нэлээд өөрчлөгдөнө, ялангуяа сүүлийн 3 удаагийн зөвлөлгөөнөөс энэ хандлага их тодорхой боллоо, энэ чиглэл рүү бид нэлээд том алхам хийчихлээ, одоо бол хуучин зөвхөн хандивлагч, хандив хүсдэг Засгийн газрын хоорондын хамтын ажиллагаа нэг нь хүсдэг, нэг нь тусалдаг хэлбэртэй байсан бол сүүлийн 3 удаагийн зөвлөлгөөнөөс хандивлагч улс орон, дэмжиж байгаа улс орон, Засгийн газар тэгээд хувийн хэвшил, иргэний нийгэм гэсэн ийм 3 талт оролцооны хэлбэрт шилжиж байгаа. Яваандаа хувийн хэвшил, хөрөнгө оруулалт бол хандивлагчдаас өгч байгаа дэмжлэг туслалцааны ихээхэн хувийг өөр дээрээ шилжүүлэн авах ийм ирээдүйтэй, ийм чиглэл рүү ч гэсэн бид одооноос алхам хийх зайлшгүй шаардлага тулгараад байна. Ийм нөхцөл байдал үүсчихсэн байна. Та бүхэн мэдэж байгаа. Хятад ард улсаас манайд 300 сая төгрөгийн хөнгөлөлттэй зээл үзүүлэхээр амалсан. Тэгэхээр энэ маань бодитой эдийн засгийн салбарыг дэмжих тодорхой хөрөнгө оруулалтын зориулалтаар ашиглагдах ийм зээл байгаа.


Өнөөдөр бид хараахан эцсийн нөхцлөө тохирч ашиглаж чадаагүй байна. Гэхдээ 10-наас 15-нд Санхүү, эдийн засгийн сайд Хятад ард улсад айлчилна, энэ үеэр эцэслэн тохиролцохоор бодож байна. Энэ маань хувийн хэвшлийг дэмжиж, тэнд ашиглагдах зээлийн эх үүсвэрийг Засгийн газраар дамжуулан авч байгаа ийм шинэлэг хэлбэр болж байгаа юм. Тэгэхээр энэ дээр яах аргагүй цаашдаа энэ хөрөнгө оруулалтыг татахад хөрөнгө оруулалтыг дэмжихэд Засгийн газрын үүрэг оролцоо цоо шинэ хэлбэрээр зохион байгуулагдахаас өөр аргагүй ийм байдалтай болж байгаа. Ер нь үр ашигтай төсөл санхүүжүүлэхэд гаднаас орж ирж байгаа эх үүсвэрийн баталгааг тодорхой хэмжээнд Засгийн газар бүрдүүлж хангаж өгөх ийм зайлшгүй нөхцөл шаардлага үүсч байна.


Энэ чиглэлээр ч бид нар олон улсын банк санхүүгийн байгууллагуудтайгаа ярьж зарчим чиглэлээ ойлголцож байна. Тэгэхээр энэ бол хугацаа алдалгүй хэрэгжүүлж эхлэх ийм хэрэгцээ шаардлага үүссэн байна гэдгийг би цохон тэмдэглэе. Ингээд магадгүй тун удахгүй Их Хуралд Засгийн газар хөрөнгө оруулалтыг дэмжих, зээл авах, түүнд баталгаа гаргах асуудлыг боловсруулж оруулж шийдвэрлүүлэх саналыг оруулж ирэх болно гэдгийг энэ далимд цохон тэмдэглэе.

 
Л.Даваацэдэв:
-Хоёр жилийн өмнө Эдийн засгийн байнгын хорооноос гадаадын зээл тусламжийн ашиглалтын байдлын явцад шалгахад ажлын хэсэгт бид нар орж ажиллаж байсан юм. Тэр үетэй харьцуулахад одоо энэ гадаадын зээл тусламжийн авч ашиглаж байгаа, энийг зохион байгуулж байгаа үйл ажиллагаа цэгцтэй болжээ гэдэг нь харагдаж байна. Саяны сайдын хийсэн мэдээлэл дээр үр өгөөжтэй хөгжлийн албан ёсны тусламж нь шууд зардлаасаа илүү нэмэгдэл өгөөж бий болгодог. Хөгжлийн албан ёсны тусламжаар зам гүүр баригдсан бол энэ нь хүмүүсийн нийгмийн үйлчилгээнд хүрэх, түүнээс хүртэх боломжийг нэмэгдүүлдэг гэсэн ийм саналтай би санал үнэхээрийн нийлж байна. Энэ бол их чухал асуудал.


Өнөөдөр манай зарим бөглүү орон нутагт бас иймэрхүү байдлаас болоод хэсэг бүлэг хүмүүсийн нийгмийн үйлчилгээнд хүрэх байдал нь хүндрэлтэй байгаа байдал амьдрал дээр гарч байгааг бид нар үгүйсгэх аргагүй байна. Нэг жишээ хэлэхэд саяханы 2, 3 хоногийн өмнөх жишээ Хөвсгөл аймгийн Ханх сум төвөөсөө зам харгуйгаар таслагдчихдаг, мөс хөлдөх хугацаанд. Энэ байдлаас болоод өвчтэй хүмүүс эмчилгээнд хүрэх гэж яваад осолдсон ийм аймшигтай байдал гарсан байна. Тэгэхээр энэнээс үндэслэж би юу хэлэх гэж байна вэ гэхээр энэ хөгжлийн албан ёсны тусламжийг авах, хэрэглэх нэг шалгуурт нь үнэхээрийн манай орны энд тэнд байгаа иймэрхүү хүндрэлтэй асуудлуудыг олж тогтоож, эхний ээлжинд тэнд энэ нөхцөл байдлыг бий болгоход туслах энэ бодлогыг барих нь зүйтэй юм биш үү гэсэн энэнтэй сайд энэ асуудал дээр ямар саналтай байгааг сонсох гэсэн юм.


Ч.Улаан:
-Ер нь энэ хөгжлийн албан ёсны тусламж нь зөвхөн эдийн засгийн шууд агуулгаар нь хандах нь бас учир дутагдалтай юм. Ялангуяа нийгмийнх нь үр өгөөжийг бодож хандаж байя гэдэг зарчмыг ер нь Засгийн газар барьж байгаа л даа, олон улсын байгууллагатайгаа ч энэ чиглэлээр бид нар бас яриа хэлцлээ хийж байгаа, сүүлийн жилүүдэд энэ албан ёсны тусламжийн бодлого, бүтцэд гарч байгаа өөрчлөлтийг харж үзэх юм бол нийгмийн салбарын хувийн жин нэлээд түлхүү нэмэгдэж байгаа, нийгмийн үр өгөөжтэй төслүүдийг түлхүү хэрэгжүүлэх ийм хандлага гарч байгаа. Тэгэхээр энэ бол саяны гишүүдийн цохон тэмдэглэж байгаа тэр бодлого Засгийн газрын барьж байгаа бодлого хоёр бол нэг юмаа, цаашдаа энэ чиглэлээ тууштай барьж явна гэсэн. Хөгжлийн тодорхой түвшинд ялангуяа монгол орны өнөөгийн байдалд энэ эдийн засгийн гэдгийг онцгой авч үзэхээсээ илүү нийгмийн талыг нь бас адилхан ач холбогдол өгч авч үзэх шаардлага байгаа гэдэгтэй би санал бүрэн нэгдэж байна.


С.Батболд:
-2, 3 асуулт байна. Энэ хандивлагчдын зөвлөлгөөнд Засгийн газраас улс орны хэмжээнд хэрэгжүүлэх томоохон шинэ төсөл хөтөлбөрүүдийг авч үзсэн үү, санал болгосон уу манай зүгээс гэсэн нэг асуулт байна. 


Хоёрдугаарт, 335 сая ам.долларын яг хэд нь буцалтгүй тусламж байх вэ? ингэж ангилсан зүйл байх уу? Одоо олгогдох 35 сая ам.долларын хөгжлийн албан ёсны тусламж байна. Энэний хэдэн хувь нь багцаагаар ядуурлыг бууруулах, ажлын байр нэмэгдүүлэх, мөн хөдөөд буй болоод байгаа байгаль цаг уурын нөхцөлтэй холбоотой буй болоод байгаа ажлын байрны байдал, ядуурлыг бууруулахад чиглэгдэх вэ? 


Мөн хөдөө аж ахуйн салбарт ямар хөтөлбөр хэрэгжүүлэхээр тохиролцсон бол?


Ч.Улаан:
-1, 3 дугаар асуудлыг манай бусад нөхдүүд маань бэлдэж байгаад хариулчихъя гэж бодож байна. Би 2-р асуултыг хариулъя. Ирэх санхүүгийн жилд амлагдсан 335 сая долларын хөгжлийн албан ёсны тусламжийн хэдэн хувь нь буцалтгүй тусламж, зээл байх вэ гэдгийг асууж байна. Яг энэ хувийг бид нар өнөөдөр хараахан тогтоож чадаагүй, яагаад гэвэл та бүхэн мэдэж байгаа. Дэлхий дахин бол хөгжлийн албан ёсны тусламжинд хөнгөлөлттэй зээл, буцалтгүй тусламжийн хувийн жин 50, 50 байх нь зүйтэй гэсэн бодлого барьж байгаа юм.


2000 оноос хойш манай Их Хурал, Засгийн газрын явуулсан бодлогын үр дүнг аваад үзэх юм бол буцалтгүй тусламжаар зээл нь 40 хувьтай байгаа юм. Тэгэхээр бид дэлхий дахинд тавигдаж байгаа энэ бодлогын нэлээд өөрийн онцлогт тааруулан үр дүнтэй хэрэгжүүлж байгаа гэсэн дүн гарч байгаа. Энэ удаагийн хандивлагчдын зөвлөлгөөн дээр яригдсан асуудал бол Монголын хувьд аль болохор буцалтгүй тусламж нь илүү байх бодлого явуулъя гэж тохирсон.


Тийм учраас улс орнууд амлахаар ирсэн хөрөнгийнхөө буцалтгүй тусламж, зээлийн хувийн жинг дахин нарийвчлахаар энэ зөвлөлгөөний шийдвэрийн дагуу үргэлжлүүлэн ажиллаж байгаа юм. Бид бол мэдээжийн хэрэг хүрсэн түвшингээсээ ахиулах ийм бодолтой. Тэгэхээр энэ бол тэр барьж байгаа зарчим маань өнөөдрийн хүрсэн түвшингээсээ буурахгүй гэж үзэх юм бол 60, 40 гэсэн харьцаа байх болов уу гэж бид нар урьдчилан төсөөлж байгаа юм. Тэгэхээр буцалтгүй тусламж нь 60, хөнөглөлттэй зээл нь 40 орчим хувь байх. Ингэснээрээ яваандаа Монгол улсын эдийн засагт энэ зээлийн дарамт, өрийн дарамт үүсгэхгүй байх бодлогод хандаж байгаа бас алхам болно гэж ингэж ярилцацгаасан юм.


Х.Амарсайхан:
-1, 3-р асуултыг нийлүүлээд хариулъя гэж бодож байна. Тэгэхээр хандивлагчдын уулзалтан дээр яг төсөл болгоноор нь энэ төслийг авъя, энэ төслийн талаар гэж хэзээ ч яриагүй. Яагаад ярьдаггүй юм бэ гэхээр энэ төслийн чинь угтвар нөхцөл болсон бодлогын асуудлуудыг хэлж яриад хэлэлцээд бодлого чиглэл хандлага зөв байх юм бол энэнийхээ араас уялдуулаад төсөл арга хэмжээгээ хоёр талын уулзалтууд болон Засгийн газар хоорондын хэлэлцээрүүдээрээ баталгаажуулаад явдаг юм. Энэ удаагийн уулзалтын нэг зорилго маань ирэх 4 жилд хэрэгжүүлэх эдийн засгийн өсөлтийг хангах, ядуурлыг бууруулах стратегийг хэрэгжүүлэх нь гэдэг баримт бичгийг хэрэгжүүлэх ийм ном байж байгаа, энэ номныхоо ард талд ирэх 4 жилд хэрэгжүүлэх  мастер төлөвлөгөөтэй холбогдуулаад бид тусгайд нь 4 салбарын яамыг сонгож энийг хэрхэн хэрэгжүүлэх вэ гэдэг илтгэлийг сонсгосон.


Энэ илтгэлүүдийн ард талд бодлого чиглэлүүд нь гараад, тэрний ард талд хэрэгжүүлэх төслүүд нь бас тэр үед тараагдсан учраас энэ бол тэрнийхээ араас хэрэгжих юм.


Д.Цэвээнжав:
-Нэгдүгээрт, дамжуулан зээлдүүлж байгаа зээл тусламжийн хөрөнгөтэй холбоотой асуудал дээр олонтаа яригдаж байгаа зүйл бол түүний хүү анх авснаасаа өсч байгаа, тэр нь бол зориулалтын дагуу жишээ нь ажилгүйдлийг бууруулах ч гэдэг юмуу, ажилгүйдлийн байр нэмэгдүүлэх энэ арга хэмжээнд хүрэхэд бас нэлээн сөрөг нөлөөлөл үүсгээд байна гэсэн ийм шүүмжлэлд өртөж байгаа л даа. Үдээс өмнө бид мөнгөний бодлогыг хэлэлцэж баталлаа. Тэрэн дээр Монголбанкны ерөнхийлөгчөөс энэнтэй холбоотой асуудал асууж байсан юм.


Энэ дээр миний асуух асуулт бол ер нь зээл тусламжийн хөрөнгийн 400 гаруй тэрбум төгрөгийн хөрөнгө монголд эргэлдэж байна гэж Монголбанкны ерөнхийлөгч үдээс өмнө мэдээлсэн. Тэгэхээр энэ хөрөнгийг өнөөдөр бүгд арилжааны банкаар дамжиж дээд тал нь 36 хувийн хүүтэйгээр хэрэглэгчдэд очсоно ийм байдалтай байгаа. Ийм учраас ер нь цаашдаа бид дамжуулан зээлдүүлэхэд гарч байгаа хүүгийн өсөлтийг багасгах зорилгоор төрийн сангийн сүлжээгээрээ дамжуулж Засгийн газрын нэрээр авч байгаа зээлийг хэрэглэгчид нь хүргэх ийм боломж байж болох уу?


Хэрвээ төрийн сангийн сүлжээгээр дамжуулах боломжгүй гэвэл ер нь гадаадын зээл тусламжийг зохицуулах, түүнийг дамжуулан олгох чиглэлээр төрийн хөрөнгө оруулалтын банк байж болох уу? энэ талаар та бүхэн бодож байгаа ямар зүйл байна вэ? энэ бүхний эцсийн зорилго бол гаднаас бид жилийн 0.75-аас илүүгүй хувийн хүүтэй авч байгаа хөрөнгийг жилийн 36 хувийн хүүтэй болгож цааш нь хэрэглэгчид очиж дарамт учруулаад байгааг л багасгахтай холбоотой ямар бодлого байдаг юм бол гэдгийг л хариулт сонсох гэж байгаа хэрэг.


Хоёрдугаарт, Япон, Германы зэрэг улс орноос буцалтгүй тусламж, жижиг дунд үйлдвэр хөгжүүлэх чиглэлээр 1998, 1999 оны үед авсан зээлүүдээс 80 гаруй сая төгрөгийн зээлийн бичиг баримт алга болгосон, тухайлбал 1998, 1999 оны үед Засгийн эрх барьж байсан үеийн хүмүүсийн хариуцлагагүйгээс болж бичиг баримт алга болсон ийм баримт байдаг. Эдгээр хоёр улсаас олгосон энэ зээл тусламжийн хөрөнгийг баримтжуулах, эзэнтэй болгох талаар та бүхэн ямар амжилтанд хүрсэн бол энийг нэг тодорхой сонсмоор байна.


Гуравдугаарт, зээл тусламжийн хөрөнгийг дамжуулан зээлдүүлсний хүү жилд ямар хэмжээний хөрөнгө төвлөрч байдаг юм бол?


Ч.Улаан:
-Дамжуулан зээлдүүлж байгаа зээлийн хүү эцсийн хэрэглэгч дээр очихдоо өндөр байгаа ийм байдал өнөөдөр манай бодит зүйл л дээ. Тэгэхээр анх олгогдохдоо бид нар түрүүнд хэллээ шүү дээ. Эргэн төлөгдөх эрсдэл, түүний үйлчилгээний зардлыг шингээсэн либор дээр зах зээлийн чөлөөт ханшин дээр энэ зардлуудыг нэмсэн хувь хэмжээг шингээж зээлийн хүүг тодорхойлж байгаа. Нэгэнт өнөөдөр Монгол улсад банк хоорондын зах зээлийн хүү өндөр байгаа учраас ерөнхийдөө зээлийн хүү өндрөөр тогтоогдох явдал байна. Тэгэхээр энийг аль болохоор бууруулах, ялангуяа зээлийн төрөлтэй нь уялдуулан бууруулах чиглэлээр Засгийн газар тодорхой анхаарч хөөцөлдөж байна. Жишээ нь орон сууцны зээл, Азийн хөгжлийн банкнаас авч байгаа зээл бол 12 хувийн хүүтэй олгогдож байх жишээтэй. Энэний зөрүүг тодорхой хэмжээгээр Засгийн газар хөнгөлөлт үзүүлсэн ийм явдал бий.


Цаашдаа энэ зээлийн хүүг бууруулах бодлогыг бид барих юм. Өнөөдөр бий болсон төрийн сангийн нэгдсэн данс, төрийн сангийн тогтолцоо бол банкны зарим нэг үүргийг гүйцэтгэж байгаа. Түүнээс биш зээл олгох үүргийг гүйцэтгэхгүй байгаа л даа. Ийм асуудлыг бид нар одоогоор авч үзэхгүй байна. Ер нь түүнээс бий болсон актив, үйлчилж байгаа хэмжээгээр нь аваад үзэх юм бол өнөөдөр хамгийн том арилжааны банктай дүйхүүц хэмжээний тийм чадавхитай, тийм үйлчилгээ хийж байгаа л даа.


Ер нь цаашдаа бол төрийн сангаар дамжуулж бид нар зээл олгох үйл ажиллагааг зохион байгуулахгүй гэж бодож байна. Харин энэ эх үүсвэрүүдийг ашиглаад хөгжлийн банк бий болгох асуудлыг бид нар судалж байгаа. Ер нь хөгжлийн банктай болбол энэ зээлийг аль болохоор шат дамжлага цөөтэйгээр аль болохоор бага хүүтэйгээр өгөх бололцоо нээгдэнэ гэж үзэж байгаа юм. Тийм учраас одоо бол ажил хийгдэж байна, эцсийн шийдвэрийг би энд шууд хэлж чадамгүй байна. 


Манай өрийн удирдлагын хэлтсийн дарга Даринчулуун байж байгаа, өмнөх онуудад олгосон зээлийн дамжуулан зээлдүүлэх гэрээг нөхөн байгуулсан явдал, ажлын талаар тодруулаад хэлчих. Жилдээ энэ дамжуулан зээлдүүлэх гэрээнээс тун бага хэмжээний хөрөнгө орж байгаа. Өнгөрсөн 10-аад жилийн хугацааг аваад үзэхэд 300 орчим сая төгрөгийн ийм эх үүсвэр төсөвт бүрдсэн байгаа юм. Өнөөдөр бол олон зээлийн үйлчилгээг төсөв хариуцаад явж байгаа. Манай үйлдвэрлэгчид зээл авсан, ялангуяа төрийн өмчийн газруудын эдийн засгийн чадавхи бүрэн сайжирч чадаагүй, төслийн эцсийн үр өгөөж мэдрэгдэж эхлээгүй байгаатай холбоотой гол ачааг төсөв үүрч байгаа гэдгийг хэлмээр байна. Жишээ нь, Даланзадгадын дулааны цахилгаан станц гэхэд түүний дамжуулан зээлдүүлэх зээлийн тодорхой хувийг төсөв хариуцаад хөнгөлөөд явж байх жишээтэй. Энэ бол нэлээн түгээмэл байгаа.


Харин хавтгайрах хандлага сүүлийн үед ажиглагдаж байгаа. Энэнтэй бид хатуу тэмцэж байгаа. Урд нь зээл авахдаа маш сайхан гэрээ байгуулдаг, амлалт өгдөг, тооцоо хийдэг. Яг гэрээгээ байгуулаад зээлээ ашиглачихаад, буцаагаад төлөх дээрээ очихоор элдэв төрлийн зовлон тоочдог, хойшлуулдаг, унждаг ийм явдал байгаа. Энэнтэй бид нар бас нэлээн хатуу шаардлага тавьж ажиллах юм.


Ж.Бямбадорж:
-Өнөөдрийн УИХ-ын үйл ажиллагаатай УИХ-ын 62 дугаар тойргийн сонгогчид ирж танилцаж байгаа юм байна. Ингээд сонгогч та бүхэнд УИХ-ын эрийн өмнөөс эрүүл энх, аз жаргал, сайн сайхан бүхнийг хүсэн ерөөе. Манай Төртогтох гишүүний тойрог байна.


Улаан сайд аа тэр хөгжлийн банк гээд хэлчихлээ. Тэгэхээр зэрэг бид нар сая л нэг урд талдаа нэг үгтэй банк, тэгэхдээ хөгжлийн банкийг хувьчилсан, тэрнээс өөр байх уу?


Ч.Улаан:
-Өөр байна. 


Ж.Бямбадорж:
-Тэрнийг жаахан тайлбарлаж өгөхгүй бол бас Худалдаа хөгжлийн банкийг хувьчилчихаад, дахин хөгжлийн банк байгуулах гэж байна гэж, тэрнийг жаахан тайлбарлаж өгөхгүй бол нөгөө юм нь байгуулагдахаасаа өмнө бузартчихаж магадгүй гэдэг утгаар нь жаахан тайлбарлаач гэж байгаа юм.


Ч.Улаан:
-Энэ зүйтэй. Энэ нэлээн эртнээс боловсрогдож байгаа асуудал л даа. Хөгжлийн банк бол бусад улс орнуудад байдаг, энэ бол арилжааны банк биш, энэ бол төрийн банк байна. Төрийн нэр дээр ашиглаж байгаа гадаадын зээл тусламжийн хөрөнгө, мөн төрийн өөрийнх нь сул чөлөөтэй хөрөнгийг байршуулаад тэр эх үүсвэрээрээ урт хугацааны хөнгөлөлттэй зээл олгодог, ингэснээрээ хөрөнгө оруулалтын томоохон төслүүдийг хэрэгжүүлдэг энэ бололцоог нээж өгсөн ийм жишиг бусад улс орнуудад байдаг юм.


Худалдаа хөгжлийн банк бол арилжааны банк байсан. Түүний тодорхой хувь нь хувьчлагдсан байсан урд нь. Тийм учраас энийг цэвэр сонгодог агуулгаар нь арилжааных нь хэлбэрт шилжүүлж энийг хувьчилж төрийн өмчөөс гаргасан юм.

 
Ё.Баярсайхан:
-Ерөнхий хандлага гарч ирж байна. Энэ дээр ганцхан асуулт үлдэж байх шиг байна гэж ойлгож байна. Их Хурал гадаадын зээл тусламжийг зохицуулах тухай хуулийг гаргасан. Энэ хуулиар ерөнхий урд нь зохицуулагдахгүй байсан эрх зүйн орчин бүрдүүлэх талаар нэлээн боломжийн хууль гарсан гэж ингэж Улаан сайд дүгнэсэн. Энд бас энэ хуулийн чиглэлээр хийгдэж байгаа мэр сэр зүйлийг дурьдаад өнгөрсөн л дөө. Сайдын илтгэлд.


Би тодруулж асуух гэсэн юм. Энэ хуулинд болохоор яг тодорхой, жишээлбэл улс орны тухайн жилийн нийгэм эдийн засгийн хөгжлийн чиглэл хандлага, тэр тусмаа гадаадын зээл тусламж, энэнийхээ үндсэн дээр гадаадын зээл тусламжийг авах, эхний ээлжинд авах, давуу талаар авах салбарууд, хөгжлийн чиглэлийн хандлага энэ дээр тулгуурлаж энэ зээлийг нэлээн бодлоготой авч байя. Цаашдаа дарамт учруулахгүй гэдэг утгаараа. Энэ чиглэлээр Засгийн газар. Тухайлбал, 2004 оны нийгэм, эдийн засгийн хөгжлийн чиглэл сая Их Хурлаар батлагдчихлаа. Тухайлбал 2004 онд приоритетаар, ямар давуу салбар гэдэг юмуу, хөгжлийн чиглэлээр гадаадын зээл тусламжийг ашиглах ийм бодлого барьж байна вэ? энэ дээр нэлээн тодруулж хэлж өгнө үү гэсэн ийм л асуулт байна.


Ж.Бямбадорж:
-Түрүүчийн хоёр асуултыг, сая Баярсайхан гишүүний асуулттай нийлүүлээд хариул.


Х.Амарсайхан:
-Үнэхээр Япон, Германы зээл энэ ямар учраас гарсан бэ гэхээр 2000 оны эхээр наашаа яам Тамгын газар шилжиж эхлэхэд баримт бичгүүд наашаа зөөгдөх үед асуудал гарч байсан. Энэ дээр бид нар тодорхой ажлын хэсэг гаргаад шүүх, цагдаагийн хэлтэст хандаад тэднийхээс шалгаад ингээд газар дээр нь холбогдох хүмүүстэй бүгдтэй нь уулзаад хэн хаанаа ямар алдаа гарав гэдгийг шалгасан. Тэгээд хэргийг шалгаад дууссан. Яагаад гэхэр бид бичиг баримтаа олсон. Олсон баримтууд нь тусдаа наашаа шилжихэд өөр сейфнүүдэд байсан юм байна лээ. Ирэхдээ бид нар бие биендээ шилжүүлж хүлээлгээгүй тийм ажлын дутагдал гарсан. Энэ цайруулаад бүрэн бичиг баримтуудыг олоод одоо хариуцсан хүмүүстээ, асуудал хариуцсан хариуцсан хүмүүс дээрээ байгаа гэдгийг хэлмээр байна.


Ч.Улаан:
-Тэргүүлэх чиглэл, зээл тусламжийг авч ашиглах, тэргүүлэх чиглэл бол тодорхой болчихсон. Засгийн газраас тэргүүлэх чиглэл гэж экспортын баримжаатай, экспортонд бүтээгдэхүүнээ нийлүүлэх тийм салбаруудыг тодорхойлсон байгаа. Энэ дагуугаа үйлдвэрлэлийн салбараас экспортыг үйлдвэрлэлийг нэмэгдүүлэхтэй холбоотой чиглэлүүд энд хамаарч байгаа юм. Мөн импорт орлох чиглэлийн үйлдвэрүүд энэ тэргүүлэх чиглэлийн дотор бас багтаж байгаа. Тэгэхээр 2004 онд авч ашиглах зээл тусламжийн нэг гол чиглэлүүд энэ тэргүүлэх салбарын үйлдвэрлэл, үйлчилгээг өргөжүүлэхэд чиглэгдэнэ.


Хоёрдугаарт, энэ нийгмийн салбар, ялангуяа боловсрол, эрүүл мэндийн салбарт тэргүүлэх чиглэл өгч байгаа юм. Тэгэхээр ирэх оны тэргүүлэх чиглэлийг ингэж маш товчоор тодорхойлж болох юм л даа.


Д.Түмэндэмбэрэл:
-Асуулт дууссан шиг байна. Шилжилтийн үеийн гээд ярилаа. Шилжилтийн үе цэглэх тийшээ хандаж байна гэж. Энэнтэй холбогдуулаад шилжилтийн үеийн шинж тэмдгүүдийн талаар эрдэмтэд судлаачдын санал дүгнэлтүүд байдаг. Энэ дээрээс улс төр нийгмийн асуудлаасаа гадна эдийн засгийн ямар гол шинж тэмдгүүдээр энэ шилжилтийн үе дуусч байна гэж үзэж байгаа юм бэ гэдгийг нэг тодруулж өгөөчээ гэж.


Хоёрдугаарт, амласан зээл тусламжуудаас бас тэр болгон 100 хувь хэрэгждэггүй гэж би ойлгож байгаа. Тийм учраас энэ бидний авч байгаа 1.1 тэрбум долларын хөнгөлөлттэй зээл маань нийт амласан хөнгөлөлттэй зээлийнхээ хэдэн хувь болж байгаа юм бэ?


Гуравдугаарт, зээлийг сайн ашигласан, үр дүнтэй хэрэгжүүлсэн тохиолдолд хандивлагчдаас дараагийн жилүүдэд түрүүчийн олгосон зээлүүддээ хөнгөлөлт үзүлэх, мөн зохих хэмжээгээр хүчингүй болгох тийм журам байдаг уу? гэсэн ийм гурван асуулт асууя.


Ч.Улаан:
-Эдийн засагт ер нь манай Монгол улс шилжилтийн үеийг дуусах тал руугаа явж байна гэсэн дүгнэлтүүд энд тэндгүй гарч байгаа л даа. Тэгэхээр бид нар эдийн засгийн болон нийгэм, эдийн засгийн цогцолбор үзүүлэлтүүдийнх нь хувьд авч үзэхэд анх шилжилт эхэлсэн 1990 оноос өмнөх түвшин, өнөөдрийн бий болсон түвшингээр хэр сэргээгдэж байна вэ гэдгээр нь голчлон авч үзэж байгаа юм. Олон үзүүлэлтээр 1999 оныхоо түвшингээс ухарсан, 1989 оныхоос түвшингээс ухарсан. Түүнийгээ сэргээж чадаагүй байсан, харин 2002 оноос эдийн засгийн өсөлт, эдийн засгийн макро түвшиний зарим үзүүлэлтүүд сэргээгдсэн байгаа.


Гэхдээ гол нь энд нийгмийн салбарын үзүүлэлтүүд дээр өмнө хүрсэн түвшиндээ хүрч чадаагүй явдал бий. Ялангуяа хүн амын бодит орлого, мөнгөн орлого, тэгээд нийгмийн салбарын үйлчилгээтэй холбоотой үзүүлэлтүүд байгаа юм. Тэгэхээр эдгээр үзүүлэлтүүдийг цогцолбороор нь авч үзэж 1989 оныхоо түвшин энэ шинэ нөхцөлд сэргээгээд түүнээс өсөлт бий болсон нөхцөлд эдийн засгийн агуулгаараа шилжилт бүрэн дууслаа гэж дүгнэх бололцоотой болно гэж бид нар үзэж байгаа юм. Түүнээс биш улс төрийн болон эдийн засаг, нийгмийн харилцааны хувьд энэ болзол нөхцөлүүд үндсэндээ хангагдсан гэж үзэж байгаа. Бид өнөөдөр зах зээлийн эдийн засагтай улс орнуудын тоонд тооцогдохоор болж байгаа шүү дээ. 


Хоёрдугаар асуудлын хувьд, энэ зээл тусламжийг сайн ашигласан тохиолдолд дараагийн авч ашиглах зээл тусламжийн нөхцөл, хүү хөнгөлөх, урамшуулах ийм явдал одоогоор байхгүй байна. Өмнө өгсөн зээл тусламжийг сайн ашигласан тохиодолд харин дараа, дараачийн тусламж дэмжлэг нэмэгдэх, хамтын ажиллагаа өргөжих ийм бололцоо нөхцөл байдаг. Ер нь энэ чиглэлээр ч явж байгаа. Тэгэхээр сайн ашигласны үр өгөөж хамтын ажиллагаа өргөжиж байгаагаар одоохондоо хэмжигдэж байгаа л даа.


Хөгжлийн албан ёсны тусламжийг би илтгэлдээ дурьдсан. Өнгөрсөн 13 жилийн хугацаанд 2.4 тэрбум долларын хөгжлийн албан ёсны тусламж ашигласан байгаа юм. Үүнээс 1.1 тэрбум нь зээл, 1.3 тэрбум доллар нь буцалтгүй тусламж байгаа. Нийт амлагдсан зээл тусламжийн хэмжээ 2.9 тэрбум. Тэгэхээр 2.9 тэрбумыг амлуулаад, 2.4-ийг нь бодитойгоор ашигласан гэсэн. Хэдэн хувь болж байна? 90 гаруй хув.ь Ер нь ашиглалтын түвшин харьцангуй өндөр байгаа.


Ж.Бямбадорж:
-Баярлалаа. Өнөөдрийн Засгийн газрын цагаар Хандивлагчдын чуулга уулзалтын талаар тодорхой мэдээлэл Санхүү, эдийн засгийн сайд хийлээ. Ингээд Санхүү, эдийн засгийн сайд Улаан, мөн Батбаяр сайд, бусад яамдын дэд сайдуудад баярласнаа илэрхийлье. Ингээд ө өөдрийн хэлэлцэх асуудал дууссан учраас хурал хаасныг мэдэгдье.


Нэг редакц байна. Үндсэн чиглэл батлах тухай редакц тарсан байгаа. Монгол улсын эдийн засаг нийгмийг 2004 онд хөгжүүлэх үндсэн чиглэл батлах тухай. Энэ дээр ямар нэгэн саналтай гишүүн байна уу? Байхгүй бол энэ редакцийг сонслоо.


СОРОНЗОН ХАЛЬСНААС БУУЛГАСАН:

